
Abstract  

       ᱥᱟᱶᱦᱮᱫ ᱫᱚ ᱥᱟᱶᱛᱟ ᱨ ᱮᱱᱟᱜ ᱟ.ᱨ ᱥᱤ  ᱠᱟᱱᱟ ᱾  ᱥᱟᱶ ᱥᱟᱶ ᱛᱟᱦᱮ ᱸ ᱱ  ᱜᱮ  ᱥᱟᱶᱛᱟ ᱟᱨ  ᱥᱟᱶ 

ᱥᱟᱶ ᱠᱷᱚᱱ  ᱜᱮ  ᱥᱟᱶᱦᱮᱫ ᱦᱩᱭ ᱟᱠᱟᱱᱟ ᱾  ᱢᱮᱱ  ᱜᱟᱱᱚᱜᱼ ᱟ ᱡᱮ  ᱥᱮᱫᱟᱭ ᱦᱟᱯᱲᱟᱢ  ᱠᱚᱨ ᱮ  ᱠᱷᱚᱱ  

ᱡᱟᱦᱟᱸ  ᱥᱟᱶ ᱥᱟᱶ ᱛᱮ  ᱦᱮᱡᱽ  ᱟᱹ ᱜᱩ  ᱟᱠᱟᱱᱟ ᱚᱱᱟ ᱜᱮ  ᱥᱟᱶᱦᱮᱫ ᱠᱚ ᱢᱮᱛᱟᱜ ᱠᱟᱱᱟ ᱾  ᱥᱟᱶᱛᱟ 

ᱢᱤᱫ ᱢᱟᱨᱟᱝ ᱦᱤ ᱸ ᱥ  ᱫᱚ ᱦᱩᱭᱩᱜ ᱠᱟᱱᱟ ᱥᱟᱶᱦᱮᱫ ᱾  ᱪᱮᱠᱟᱛᱮ  ᱥᱟᱶᱛᱟ ᱵᱟᱭ ᱛᱟᱦᱮ ᱸ ᱱ  ᱠᱷᱟᱱ  

ᱥᱟᱶᱦᱮᱫ ᱦᱚᱸ  ᱵᱟᱭ ᱛᱟᱦᱮ ᱸ ᱱᱟ ᱾  ᱱᱚᱣᱟ ᱚᱣᱟᱝ ᱥᱤᱨ ᱤᱡ  ᱮᱱ  ᱛᱟᱭᱚᱢ  ᱛᱮ  ᱫᱷᱟᱹ ᱨ ᱛᱤ  ᱨ ᱮ  ᱞᱮ -

ᱞᱮᱠᱟᱱ  ᱡᱤᱵ ᱡᱤᱭᱟ.ᱞᱤ  ᱠᱚ ᱡᱟᱱᱟᱢ  ᱮᱱᱟ ᱾  ᱫᱷᱟᱹ ᱨ ᱛᱤ  ᱯᱩᱨ ᱤ  ᱫᱚ ᱫᱷᱤᱨ ᱤ  ᱫᱟᱨ ᱮ  ᱱᱟ.ᱬᱤ  ᱛᱮ  

ᱥᱟᱡᱟᱣ ᱟᱠᱟᱱᱟ ᱾  ᱡᱚᱛᱚ ᱠᱷᱚᱱ  ᱢᱩᱪᱟᱹ ᱫ ᱨ ᱮ  ᱢᱟ.ᱱᱢᱤ  ᱥᱤᱨ ᱡᱚᱱ  ᱫᱚ ᱦᱩᱭ ᱟᱠᱟᱱᱟ ᱾  ᱵᱟ.ᱭ 

ᱵᱟ.ᱭ ᱛᱮ  ᱢᱟᱱᱚᱣᱟ ᱠᱚ ᱥᱟᱝᱜᱮ  ᱮᱱᱛᱮ  ᱢᱤᱫ ᱜᱷᱟᱸ ᱨ ᱚᱡᱽ  ᱠᱷᱚᱱ  ᱥᱟᱶᱛᱟ ᱵᱮᱨ ᱮᱫ ᱛᱤ ᱸ ᱜᱩ  ᱮᱱᱟ 

᱾  ᱚᱱᱟ ᱥᱟᱶ ᱥᱟᱶ ᱛᱟᱦᱮ ᱸ ᱱ  ᱠᱷᱚᱱ  ᱜᱮ  ᱥᱟᱶᱛᱟ ᱵᱮᱨ ᱮᱫ ᱨᱟᱠᱟᱵ ᱟᱠᱟᱱᱟ ᱾  ᱟᱵᱚ ᱥᱟᱶᱨ ᱮ  

ᱡᱟᱦᱟᱸ  ᱜᱮ  ᱡᱟᱱᱟᱢ  ᱠᱷᱚᱱ  ᱜᱩᱡᱩᱜ ᱦᱟᱹ ᱵᱤᱡ  ᱨ ᱮᱭᱟᱜ ᱱᱮᱣ ᱱᱤᱛᱤ  ᱠᱚ ᱢᱮᱱᱟᱜᱼ ᱟ ᱾  ᱥᱚᱢᱟᱡᱽ  

ᱥᱟᱶᱛᱟ ᱵᱟ.ᱭ ᱵᱟ.ᱭ ᱛᱮ  ᱞᱟᱦᱟᱱᱛᱤ  ᱮᱱᱟ ᱾  ᱥᱟᱶ ᱥᱟᱶ ᱛᱟᱦᱮ ᱸ ᱱ  ᱜᱮ  ᱥᱟᱶᱛᱟ ᱫᱚ ᱟᱨ  ᱥᱟᱶ ᱥᱟᱶ 

ᱠᱷᱚᱱ  ᱜᱮ  ᱥᱟᱶᱦᱮᱫ ᱫᱚ ᱦᱩᱭ ᱟᱠᱟᱱᱟ ᱾  ᱡᱟᱦᱟᱸ  ᱡᱤᱱᱤᱥ  ᱠᱚ ᱦᱟᱯᱲᱟᱢ  ᱪᱮ  ᱟᱵᱚ ᱥᱟᱶ ᱛᱮ  

ᱦᱮᱡᱽ  ᱟᱹ ᱜᱩ  ᱟᱠᱟᱱᱟ ᱾  ᱥᱟᱶᱦᱮᱫ ᱫᱟᱨᱟᱭ ᱛᱮᱜᱮ  ᱢᱟ.ᱱᱢᱤᱭᱟᱜ ᱟ.ᱠᱤᱞ  ᱜᱮᱭᱟᱱ  ᱟᱨᱦᱚᱸ  

ᱵᱟ.ᱲᱛᱤ  ᱟᱠᱟᱱᱟ ᱾  ᱱᱚᱣᱟ ᱛᱮ  ᱥᱟᱱᱟᱢ  ᱢᱟ.ᱱᱢᱤᱭᱟᱜ ᱮᱯᱮᱢ  ᱪᱟᱯᱟᱞ  ᱵᱟᱰᱟᱭ ᱵᱟᱯᱟᱰᱟᱭ 

ᱦᱩᱭᱮᱱ  ᱛᱮ  ᱞᱟᱦᱟ ᱤᱫᱤ  ᱮᱱᱟ ᱾  ᱥᱟᱶᱦᱮᱫ ᱛᱟᱞᱟᱨ ᱮ  ᱱᱟᱱᱟᱦᱩᱱᱟ.ᱨ  ᱵᱷᱟᱵᱽ  ᱨᱟ.ᱥᱠᱟ. ᱨ ᱟᱥᱟ 

ᱟᱨ  ᱥᱤᱵᱤᱞ  ᱥᱚᱲᱚᱢ  ᱠᱟᱛᱷᱟ ᱠᱚ ᱵᱟᱰᱟᱭ ᱧᱟᱢ  ᱫᱟᱲᱮᱭᱟᱜ ᱠᱟᱱᱟ ᱾  ᱤ ᱸ ᱜᱽ ᱨᱟᱡᱤ  ᱛᱮ  ᱱᱚᱣᱟ 

ᱫᱚ ᱞᱤᱴᱮᱨᱟᱪᱟᱨ  ᱠᱚ ᱢᱮᱛᱟᱜ ᱠᱟᱱᱟ ᱾   

Key words 

   ᱥᱟᱱᱛᱟᱲᱤ , ᱥᱟᱱᱛᱟᱲ , ᱥᱟᱶᱦᱮᱫ, ᱥᱚᱢᱟᱡᱽ -ᱥᱟᱶᱛᱟ, ᱦᱚᱲ  ᱥᱟᱶᱦᱮᱫ, ᱥᱮᱨ ᱮᱧ -ᱫᱩᱨᱟ.ᱝ, ᱨ ᱚᱲ  

᱾  

Objectives  

     ᱥᱟᱶᱦᱮᱫ ᱫᱚ ᱥᱟᱶᱛᱟ ᱨ ᱮᱱᱟᱜ ᱢᱤᱫ ᱢᱟᱨᱟᱝ ᱦᱤᱸ ᱥ  ᱪᱮ  ᱟ.ᱨ ᱥᱤ  ᱠᱟᱱᱟ ᱾  ᱱᱚᱣᱟ ᱥᱟᱶᱦᱮᱫ 

ᱫᱟᱨᱟᱭ ᱛᱮᱜᱮ  ᱥᱟᱶᱛᱟ ᱨ ᱮᱱᱟᱜ ᱪᱤᱛᱟᱹ ᱨ  ᱫᱚᱭ ᱡᱷᱟᱞᱠᱟᱣ ᱨᱟᱠᱟᱵ ᱮᱫᱟ ᱾  ᱥᱟᱶᱦᱮᱫ 

ᱨ ᱮᱱᱟᱜ ᱡᱚᱥ  ᱠᱚ ᱞᱟᱛᱟᱨ  ᱨ ᱮ  ᱥᱚᱫᱚᱨ  ᱮᱱᱟ - 

● ᱠᱟ.ᱶᱰᱤ  ᱟᱨ ᱡᱟᱣ 

●  ᱜᱮᱭᱟᱱ  ᱟᱨ ᱡᱟᱣ  

●  ᱵᱮ ᱼ ᱵᱟ.ᱲᱤᱡ  ᱥᱟᱦᱟ  

●  ᱦᱚᱲᱠᱚ ᱛᱩᱞᱩᱡ  ᱨᱟ.ᱥᱠᱟ. 

●  ᱥᱤᱠᱱᱟ.ᱛᱷ ᱮᱯᱮᱢ  ᱪᱟᱯᱟᱞ   

● ᱠᱟ.ᱨ ᱤ  ᱫᱚ ᱡᱤᱣᱤ  ᱞᱟ.ᱜᱤᱫ 

● ᱞᱟ.ᱭ ᱥᱤᱠᱷᱟ.ᱣ  

● ᱵᱩᱜᱤ  ᱰᱟᱦᱟᱨ  ᱛᱮ  ᱛᱟᱲᱟᱢ   

Methodology  

      ᱱᱚᱣᱟ ᱦᱚᱲ  ᱥᱟᱶᱦᱮᱫ ᱨ ᱮᱱᱟᱜ ᱠᱷᱚᱸ ᱫᱽ ᱨ ᱚᱱ  ᱠᱟ.ᱢᱤ  ᱫᱚ ᱤᱧᱟᱜ ᱢᱚᱱ  ᱜᱚᱲᱦᱚᱱ  ᱫᱚ ᱵᱟᱝ 

ᱠᱟᱱᱟ ᱾  ᱱᱚᱣᱟ ᱦᱚᱲ  ᱥᱟᱶᱦᱮᱫ ᱨ ᱮᱱᱟᱜ ᱚᱱᱚᱞ  ᱠᱚ ᱫᱚ ᱟᱹ ᱰᱤ  ᱟᱭᱢᱟ ᱯᱚᱛᱚᱵ-ᱯᱩᱛᱷᱤ  ᱯᱟᱛᱷᱟᱢ  

ᱥᱟᱶᱦᱮᱫ ᱜᱟ.ᱠᱷᱩᱲᱤᱭᱟ. ᱜᱚᱢᱠᱮ  ᱠᱚ ᱢᱟ.ᱛᱤᱭᱟ.ᱨ ᱤ  ᱥᱮᱱᱮᱞᱮᱫ ᱟᱨ  ᱟ.ᱛᱩ  ᱯᱩᱨ ᱩᱫᱷᱩᱞ  ᱠᱚᱨ ᱮ  

ᱠᱷᱚᱱ  ᱯᱟᱸ ᱡᱟ ᱠᱟᱛᱤᱧ  ᱜᱟᱜ-ᱜᱟᱵᱟᱱ  ᱟᱠᱟᱜ-ᱟ.ᱧ  ᱾  

 

Introduction  

     ᱥᱟᱱᱛᱟᱲᱤ  ᱯᱟᱹ ᱨ ᱥᱤ  ᱨ ᱮᱱᱟᱜ ᱥᱟᱶᱦᱮᱫ ᱫᱚ ᱟ.ᱰᱤ  ᱜᱮ  ᱢᱟᱨ ᱮᱭᱟ ᱮᱴᱟᱜ ᱯᱟᱹ ᱨ ᱥᱤ  ᱨ ᱮᱱᱟᱜ 

ᱥᱟᱶᱦᱮᱫ ᱞᱮᱠᱟ ᱜᱮ  ᱾  ᱡᱩᱜᱽ  ᱡᱩᱜᱽ  ᱫᱷᱟᱹ ᱨ ᱤᱡ  ᱱᱚᱣᱟ ᱥᱟᱱᱛᱟᱲᱤ  ᱯᱟᱹ ᱨ ᱥᱤ  ᱨ ᱮᱱᱟᱜ 

ᱥᱟᱶᱦᱮᱫ ᱫᱚ ᱨ ᱚᱲ  ᱥᱟᱶᱦᱮᱫ ᱨ ᱮᱜᱮ  ᱛᱟᱦᱮ ᱸ  ᱠᱟᱱᱟ ᱾  ᱪᱮᱠᱟᱛᱮ  ᱚᱱᱟ ᱚᱠᱟ ᱨ ᱮ  ᱦᱟᱯᱲᱟᱢ  ᱠᱚ 

ᱯᱩᱛᱷᱤ  ᱠᱷᱚᱱ  ᱛᱷᱩᱛᱤ  ᱜᱮ  ᱥᱚᱨ ᱮᱥᱟ ᱢᱮᱱᱛᱮ  ᱠᱚ ᱞᱟ.ᱭᱮᱫ ᱛᱟᱦᱮ ᱸ ᱱ  ᱾  ᱥᱟᱱᱛᱟᱲ  ᱛᱟᱞᱟᱨ ᱮ  

ᱚᱞ  ᱯᱟᱲᱦᱟᱣ ᱨ ᱮᱱᱟᱜ ᱚᱨ ᱥᱚᱝ ᱵᱟᱭ ᱵᱟᱡᱟᱣ ᱞᱮᱱᱟ ᱾  ᱥᱟᱱᱛᱟᱲ  ᱫᱚ ᱱᱚᱣᱟ ᱫᱤᱥᱚᱢ  ᱨ ᱤᱱ  ᱡᱚᱛᱚ 

ᱠᱷᱚᱱ  ᱢᱟᱬᱟᱝ ᱦᱚᱲ  ᱠᱟᱱᱟ ᱠᱚ ᱾  ᱚᱛ ᱦᱟᱥᱟ ᱪᱟᱥ  ᱵᱟᱥ  ᱠᱚ ᱧᱮᱞ  ᱵᱟᱲᱟ ᱠᱟᱛᱮ  ᱜᱮ  ᱚᱠᱛᱚ 

ᱪᱟᱞᱟᱜ ᱠᱟᱱ  ᱛᱟᱦᱮ ᱸ ᱱ  ᱾  ᱚᱱᱟ ᱚᱠᱛᱚ ᱨ ᱮ  ᱚᱞᱚᱜ ᱯᱟᱲᱦᱟᱣ ᱵᱟᱵᱚᱛ ᱩᱭᱦᱟᱹ ᱨ  ᱜᱮ  ᱵᱟᱝ ᱦᱩᱭᱟᱫ 

ᱠᱚ ᱛᱟᱦᱮ ᱸ ᱱ  ᱾  ᱚᱱᱮ  ᱡᱮ  ᱚᱱᱟ ᱚᱠᱛᱚ ᱨ ᱮ  ᱫᱚ ᱥᱟᱱᱛᱟᱲ  ᱠᱚ ᱛᱟᱞᱟᱨ ᱮ  ᱨ ᱚᱲ  ᱥᱟᱶᱦᱮᱫ ᱫᱚ ᱟ.ᱰᱤ  

ᱜᱮ  ᱥᱚᱨ ᱮᱥ  ᱪᱮ  ᱠᱮᱴᱮᱡ  ᱛᱟᱦᱮ ᱸ  ᱠᱟᱱᱟ ᱾  ᱚᱞ  ᱯᱟᱲᱦᱟᱣ ᱵᱟᱝ ᱠᱟᱛᱮ  ᱨ ᱮ  ᱦᱚᱸ  ᱵᱤᱪᱟᱹ ᱨ  ᱟᱪᱟᱨ  

ᱠᱚ ᱫᱚ ᱠᱚ ᱪᱷᱤ ᱸ ᱰᱟ.ᱣ ᱮᱫ ᱛᱟᱦᱮ ᱸ ᱱ  ᱾  ᱚᱞ  ᱯᱟᱲᱦᱟᱣ ᱵᱮᱜᱚᱨ  ᱟ.ᱛᱩ  ᱴᱚᱞᱟ ᱨ ᱮ  ᱱᱟᱯᱟᱭ ᱨ ᱮᱠᱚ 

ᱛᱟᱦᱮ ᱸ  ᱠᱟᱱᱟ ᱾   

     ᱚᱱᱟ ᱛᱟᱭᱚᱢ  ᱡᱩᱜᱽ  ᱦᱚᱸ  ᱵᱚᱫᱚᱞ  ᱤᱫᱤ  ᱮᱱ  ᱠᱷᱟᱱ  ᱥᱟᱱᱛᱟᱲ  ᱥᱟᱶᱦᱮᱫ ᱦᱚᱸ  ᱵᱟ.ᱭ ᱵᱟ.ᱭ ᱛᱮ  

ᱦᱟᱨᱟ ᱢᱟᱨᱟᱝ ᱤᱫᱤ  ᱮᱱᱟ ᱾  ᱟᱫᱚ ᱨ ᱚᱲ  ᱥᱟᱶᱦᱮᱫ ᱦᱚᱸ  ᱚᱞ  ᱥᱟᱶᱦᱮᱫ ᱛᱮ  ᱵᱚᱫᱚᱞ  ᱤᱫᱤ  ᱮᱱᱟ ᱾  

ᱱᱚᱣᱟ ᱫᱚ ᱵᱤᱥᱮᱥ  ᱨ ᱤᱱ  ᱫᱤᱠᱩ  ᱠᱚ ᱫᱟᱨᱟᱭ ᱛᱮ  ᱦᱩᱭ ᱟᱠᱟᱱᱟ ᱾  ᱚᱱᱠᱟ ᱛᱮ  ᱑ ᱘᱔ ᱕  ᱥᱮᱨ ᱢᱟ ᱨ ᱮ  

ᱥᱟᱱᱛᱟᱲᱤ  ᱥᱟᱶᱦᱮᱫ ᱨ ᱮᱱᱟᱜ ᱚᱞ  ᱥᱟᱶᱦᱮᱫ ᱫᱚ ᱮᱦᱚᱵ ᱞᱮᱱᱟ ᱾  ᱫᱤᱠᱩ  ᱠᱤᱨ ᱤᱥᱛᱟᱱ  ᱠᱚ ᱫᱚ 

ᱟᱠᱚᱣᱟᱜ ᱫᱷᱚᱨ ᱚᱢ  ᱯᱟᱥᱱᱟᱣ ᱠᱚ ᱦᱮᱡ  ᱞᱮᱱᱟ ᱢᱮᱱᱠᱷᱟᱱ  ᱥᱟᱱᱛᱟᱲ  ᱨ ᱚᱲ  ᱵᱟᱝ ᱠᱚ ᱮᱛᱚ 

ᱞᱮᱜᱼ ᱟ ᱾  ᱚᱱᱟ ᱪᱮᱠᱟ ᱨ ᱚᱲ  ᱤᱛᱩᱱ  ᱞᱟ.ᱜᱤᱱ  ᱛᱮᱠᱚ ᱨ ᱤᱞᱟ. ᱠᱮᱜᱼ ᱟ ᱾  ᱮᱴᱟᱜ ᱥᱟᱶᱦᱮᱫ 

ᱞᱮᱠᱟᱜᱮ  ᱥᱟᱱᱛᱟᱲᱤ  ᱥᱟᱶᱦᱮᱫ ᱫᱚ ᱵᱟᱨ  ᱦᱟ.ᱴᱤᱧ  ᱨ ᱮ  ᱦᱟ.ᱴᱤᱧ  ᱟᱠᱟᱱᱟ ᱾  ᱡᱮᱞᱮᱠ - ᱑ - ᱨ ᱚᱲ  

ᱥᱟᱶᱦᱮᱫ ᱒ - ᱚᱞ  ᱥᱟᱶᱦᱮᱫ ᱾  

    ᱨ ᱚᱲ  ᱥᱟᱶᱦᱮᱫ ᱜᱮ  ᱥᱟᱱᱛᱟᱲ  ᱥᱟᱶᱦᱮᱫ ᱨ ᱮᱭᱟᱜ ᱮᱛᱚᱦᱚᱵ ᱱᱟᱝ ᱞᱮᱠᱟᱛᱮ  ᱵᱟᱰᱟᱭᱚᱜ ᱠᱟᱱᱟ 

᱾  ᱱᱚᱣᱟ ᱨ ᱚᱲ  ᱥᱟᱶᱦᱮᱫ ᱜᱮ  ᱚᱞ  ᱥᱟᱶᱦᱮᱫ ᱨ ᱮᱱᱟᱜ ᱤᱛᱟᱹ  ᱫᱚ ᱾  ᱱᱚᱠᱟ ᱛᱮᱜᱮ  ᱚᱞ  ᱥᱟᱶᱦᱮᱫ ᱫᱚ 

ᱡᱟᱱᱟᱢ  ᱟᱠᱟᱱᱟ ᱾  ᱚᱞ  ᱯᱟᱲᱦᱟᱣ ᱟᱱ  ᱯᱤᱨ ᱩᱫᱷᱩᱞ  ᱠᱚ ᱠᱚ ᱢᱮᱱᱟ ᱮᱴᱟᱜ ᱯᱟᱹ ᱨ ᱥᱤ  ᱨ ᱮᱱᱟᱜ 

ᱥᱟᱶᱦᱮᱫ ᱦᱚᱸ  ᱯᱩᱭᱞᱩ  ᱫᱚ ᱨ ᱚᱲ  ᱥᱟᱶᱦᱮᱫ ᱜᱮ  ᱛᱟᱦᱮ ᱸ  ᱠᱟᱱᱟ ᱾  ᱡᱟᱦᱟᱸ  ᱡᱟ.ᱛᱤ  ᱨ ᱤᱱ  ᱦᱚᱲ  ᱠᱚ 

ᱞᱟᱜᱮ  ᱚᱞ  ᱯᱟᱲᱦᱟᱣ ᱥᱮᱬᱟ ᱠᱮᱜᱼ ᱟ ᱾  ᱩᱱᱠᱩ  ᱜᱮ  ᱪᱮ  ᱚᱱᱟ ᱯᱟᱹ ᱨ ᱥᱤ  ᱨ ᱮᱱᱟᱜ ᱥᱟᱶᱦᱮᱫ ᱦᱚᱸ  

ᱠᱚ ᱥᱩᱛᱩᱜ ᱛᱟᱨᱟ ᱠᱮᱜᱼ ᱟ ᱾  ᱚᱱᱟᱛᱮ  ᱱᱚᱰᱮ  ᱦᱚᱸ  ᱮᱛᱚᱦᱚᱵ ᱫᱚ ᱨ ᱚᱲ  ᱥᱟᱶᱦᱮᱫ ᱵᱚᱱ  ᱪᱟᱨᱪᱟ 

ᱮᱫᱟ ᱾  ᱪᱮᱫᱟᱜ ᱪᱮ  ᱱᱚᱣᱟ ᱵᱮᱜᱚᱨ  ᱥᱟᱱᱛᱟᱲᱤ  ᱥᱟᱶᱦᱮᱫ ᱟᱫᱷᱟ ᱜᱮ  ᱛᱟᱦᱮ ᱸ ᱱᱟ ᱾  ᱱᱚᱣᱟ ᱨ ᱚᱲ  

ᱥᱟᱶᱦᱮᱫ ᱫᱚ ᱥᱮᱫᱟᱭ ᱠᱷᱚᱱ  ᱑ ᱘᱕ ᱔  ᱜ.ᱛ.(1854 A.D.) ᱫᱷᱟᱹ ᱨ ᱤᱡ  ᱠᱚ ᱢᱟᱱᱟᱣ ᱟᱠᱟᱜᱼ ᱟ ᱾   

 

Definition of Santali Folks Literature  

   ᱦᱚᱲ  ᱥᱟᱶᱦᱮᱫ ᱫᱚ ᱚᱠᱟ ᱵᱚᱱ  ᱢᱮᱛᱟᱜ ᱠᱟᱱᱟ ᱾  ᱚᱱᱟ ᱠᱚᱜᱮ  ᱟᱭᱢᱟ ᱥᱟᱶᱦᱮᱫ ᱜᱟ.ᱠᱷᱩᱲᱤᱭᱟ. 

ᱜᱚᱢᱠᱮ  ᱠᱚ ᱠᱚ ᱞᱟ.ᱭ ᱟᱠᱟᱫᱟ ᱾  

    ᱰᱨ . ᱠᱮ .ᱥᱤ . ᱴᱩᱰᱩ  ᱟᱜ ᱠᱟᱛᱷᱟ ᱞᱮᱠᱟᱛᱮ  - “ᱞᱳᱠ  ᱥᱟᱦᱤᱛᱭᱚᱭᱟ ᱦᱚᱲ  ᱥᱟᱶᱦᱮᱫ ᱠᱚ 

ᱥᱟᱢᱯᱨ ᱤᱠ  ᱚᱨᱛᱷᱚ ᱦᱮ - ᱜᱨᱟᱢ  ᱠᱮ  ᱞᱚᱜᱚᱸ  ᱠᱟ ᱜᱭᱟᱱ  ᱾ ”(ᱴᱩᱰᱩ  ᱠᱨ ᱩᱥᱱᱚ ᱪᱚᱸ ᱫᱽ ᱨ ᱚ- 

ᱥᱟᱱᱛᱟᱲᱤ  ᱥᱟᱶᱦᱮᱫ ᱨ ᱮᱱᱟᱜ ᱚᱢᱚᱱᱚᱢ  ᱟᱨ  ᱦᱟᱨᱟ, ᱥᱟ-᱐᱘) ᱾  

    ᱯᱚᱨᱤᱢᱚᱞ ᱦᱟᱸᱥᱫᱟᱜᱼᱟᱜ ᱠᱟᱛᱷᱟ ᱞᱮᱠᱟᱛᱮ –"নিরক্ষর গ্রানিি জিসিাজজ প্রচনিত সানিতয। সাধারি 

িািুজের সুজে-দুুঃজ খ, আিন্দ বেদিা নিজে িুজখ িুজখ বে সিস্ত ছড়া, গাি, ব্রতেথা, উপোিািী, রূপেথার 

প্রচিি নছি ো এখিও রজেজছ োজে পন্ডিতগি েজিি ো বিৌনখে সানিতয। এরই নিনখত রূপ িি বিােসানিতয।” 

(বিিব্রি, পনরিি - সা াঁওতািী সানিজতযর ইনতিাস, পষৃ্ঠা - ১৬)। 

   ‘The Tribal Culture of india’ ᱯᱚᱛᱚᱵ ᱨ ᱮ  ᱦᱚᱲ  ᱥᱟᱶᱦᱮᱫ ᱤᱫᱤ  ᱠᱟᱛᱮ  ᱱᱚᱝᱠᱟ ᱚᱞ  ᱢᱮᱱᱟᱜᱼ ᱟ – 

“Folklore is the oral literature of the simpler societies is perpetual by oral traditions. There is usually 

no technique of teaching certainly no formal technique, connected with the making and singing of 

songs, they are learn the ear, and transmitted in this fashion from generation to generation.(Vidharti 

and Roy, L.P and Binoy Kumar - The Tribal Culture of India, P-315) 

     ᱥᱚᱱᱚᱛ ᱦᱟᱸ ᱥᱫᱟᱜᱼ ᱟᱜ ᱩᱭᱦᱟᱹ ᱨ  ᱞᱮᱠᱟᱛᱮ  - “ᱡᱟᱦᱟᱸ  ᱫᱚ ᱟ.ᱠᱤᱞᱟᱱ  ᱯᱤᱨ ᱩᱫᱷᱩᱞ  ᱠᱚᱣᱟᱜ 

ᱡᱤᱭᱚᱱ  ᱨ ᱮᱱᱟᱜ ᱱᱟᱱᱟ ᱦᱩᱱᱟ.ᱨ  ᱠᱟ.ᱢᱤ -ᱠᱟ.ᱥᱱᱤ  ᱠᱚ ᱦᱟᱢᱮᱴ  ᱟᱠᱟᱫ ᱟ.ᱠᱤᱞ , ᱵᱩᱨᱫᱷᱤ , 

ᱫᱤᱥᱟᱹ  ᱮᱢᱟᱱ  ᱠᱚ ᱠᱩᱫᱩᱢ  ᱠᱟᱹ ᱦᱱᱤ , ᱵᱷᱮᱱᱛᱟ ᱠᱟᱛᱷᱟ, ᱵᱤᱱᱛᱤ  ᱮᱢᱟᱱ  ᱮᱢᱟᱱ  ᱦᱚᱨᱟ ᱛᱮᱠᱚ 

ᱥᱟ.ᱛ ᱥᱟᱯᱲᱟᱣ ᱟᱠᱟᱫᱟ, ᱡᱟᱦᱟᱸ  ᱫᱚ ᱢᱟᱹ ᱱᱢᱤ  ᱟ.ᱠᱤᱞᱮ  ᱮᱢᱟ ᱠᱚᱣᱟ, ᱫᱤᱥᱟᱹ ᱭ ᱩᱫᱩᱜ ᱟᱠᱚᱣᱟ 

ᱟᱨ  ᱢᱚᱱᱮᱭ ᱱᱤᱨ ᱚᱱ  ᱛᱟᱠᱚᱣᱟ ᱾ ” (ᱦᱟᱸ ᱥᱫᱟᱜ, ᱥᱚᱱᱚᱛ - ᱦᱚᱲ  ᱨ ᱚᱲ  ᱟᱨ  ᱥᱟᱶᱦᱮᱫ ᱨ ᱮᱭᱟᱜ 

ᱱᱟᱜᱟᱢ , ᱫᱚᱥᱟᱨ  ᱩᱪᱷᱟ.ᱱ , ᱥᱟ- ᱒ ,᱓ ) ᱾  

 

ᱦᱚᱲ ᱥᱟᱶᱦᱮᱫ ᱨᱮᱭᱟᱜ ᱦᱟ.ᱴᱤᱧ  ᱺ - 

     ᱥᱟᱶᱦᱮᱫ ᱦᱚᱲ  ᱥᱟᱶᱦᱮᱫ ᱫᱚ ᱥᱟᱱᱛᱟᱲᱤ  ᱯᱟ.ᱨ ᱥᱤ  ᱥᱟᱶᱦᱮᱫ ᱨ ᱮᱭᱟᱜ ᱢᱤᱫ ᱢᱟᱨᱟᱝ ᱦᱤᱸ ᱥ  

ᱠᱟᱱᱟ ᱾  ᱢᱤᱫ ᱢᱟᱨᱟᱝ ᱪᱮ  ᱜᱚᱱᱚᱝ ᱟᱱᱟᱜ ᱴᱷᱟᱶ ᱮ  ᱟᱢᱮᱴ  ᱟᱠᱟᱜᱼ ᱟ ᱾  ᱥᱟᱱᱛᱟᱲᱤ  ᱦᱚᱲ  

ᱥᱟᱶᱦᱮᱫ ᱫᱚ ᱟᱭᱢᱟ ᱛᱷᱚᱠ  ᱨ ᱮ  ᱦᱟ.ᱴᱤᱧ  ᱟᱠᱟᱱᱟ ᱾  ᱡᱮᱞᱮᱠᱟ -                                                

᱑ - ᱦᱚᱲ  ᱥᱮᱨ ᱮᱧ                                        

᱒ - ᱦᱚᱲ  ᱠᱟ.ᱦᱱᱤ  

᱓ - ᱵᱤᱱᱛᱤ   

᱔ - ᱠᱩᱫᱩᱢ  

᱕ - ᱢᱮᱱ  ᱠᱟᱛᱷᱟ 

᱖ - ᱵᱷᱮᱱᱛᱟ ᱠᱟᱛᱷᱟ  

᱗ - ᱜᱤᱫᱽ ᱨᱟᱹ  ᱵᱟ.ᱣᱞᱤ   

᱘- ᱵᱟᱠᱷᱮᱬ 

᱙ - ᱢᱟᱱᱛᱟᱨ   

᱑ ᱐ - ᱡᱷᱟ.ᱨ ᱱᱤ   

᱑ ᱑ - ᱦᱚᱲ  ᱯᱟ.ᱛᱤᱭᱟ.ᱶ ᱟᱱᱟᱜ ᱠᱟᱛᱷᱟ  

᱑ ᱒ - ᱥᱤ ᱸ ᱜᱽ ᱨ ᱟ.ᱭ 

 

᱑ - ᱦᱚᱲ ᱥᱮᱨᱮᱧ ( Folks Song) ᱺ - 

    ᱥᱮᱨ ᱮᱧ  ᱧᱮᱞ  ᱢᱟᱬᱟᱝ ᱨ ᱮ  ᱥᱮᱨ ᱮᱧ  ᱪᱮᱫ ᱠᱟᱱᱟ ᱚᱱᱟ ᱢᱟᱬᱟᱝ ᱵᱟᱰᱟᱭ ᱛᱮ  ᱦᱩᱭᱩᱜᱼ ᱟ ᱾  

ᱥᱟᱱᱛᱟᱲᱤ  ᱥᱮᱨ ᱮᱧ  ᱚᱠᱛᱚ ᱱᱟ.ᱯᱤᱛ ᱟᱯᱟᱱ  ᱟ.ᱯᱤᱱ  ᱥᱮᱨ ᱮᱧ  ᱢᱮᱱᱟᱜᱼ ᱟ ᱾  ᱦᱚᱲ  ᱦᱚᱯᱚᱱᱟᱜ 

ᱢᱚᱱᱮ  ᱨ ᱮ  ᱡᱟᱦᱟᱸ  ᱩᱭᱦᱟ.ᱨ  ᱵᱷᱟᱵᱽ ᱱᱟ ᱛᱟᱣᱟᱜ ᱛᱟᱨ ᱠᱚᱜ ᱠᱟᱱᱟ, ᱚᱱᱟ ᱨᱟᱦᱟ ᱟᱛᱮ  ᱥᱚᱫᱚᱨ  

ᱪᱮ  ᱯᱷᱚᱴᱮᱞ  ᱜᱮ  ᱥᱮᱨ ᱮᱧ  ᱵᱚᱱ  ᱢᱮᱛᱟᱜ ᱠᱟᱱᱟ ᱾  ᱥᱮᱨ ᱮᱧ  ᱫᱚ ᱥᱟ.ᱨ ᱤ  ᱥᱮᱨ ᱮᱧ  ᱨ ᱮᱜᱮ  ᱢᱚᱱᱮ  

ᱥᱤᱵᱤᱞᱟ ᱟᱨ  ᱥᱚᱨ ᱮᱥᱟ ᱾  ᱥᱟᱱᱛᱟᱲ  ᱦᱚᱯᱚᱱᱟᱜ ᱡᱚᱛᱚ ᱠᱷᱚᱱ  ᱢᱟᱨᱟᱝ ᱩᱱᱩᱨ ᱩᱢ  ᱫᱚ 

ᱢᱮᱱᱟᱜᱼ ᱟ ᱥᱮᱨ ᱮᱧ  ᱨ ᱮᱜᱮ  ᱾  ᱥᱮᱨ ᱮᱧ  ᱛᱟᱞᱟ ᱛᱮᱜᱮ  ᱚᱱᱟ ᱨ ᱮᱱᱟᱜ ᱱᱟᱜᱟᱢ  ᱠᱟᱛᱷᱟ ᱦᱚᱸ  

ᱵᱟᱰᱟᱭ ᱧᱟᱢᱚᱜᱼ ᱟ ᱾  ᱥᱮᱨ ᱮᱧ  ᱨ ᱮᱭᱟᱜ ᱨᱟᱦᱟ ᱟᱸ ᱡᱚᱢ  ᱛᱮᱜᱮ  ᱱᱚᱣᱟ ᱫᱚ ᱚᱠᱟ ᱚᱠᱛᱚ ᱨ ᱮᱱᱟᱜ 

ᱥᱮᱨ ᱮᱧ , ᱚᱠᱟ ᱥᱮᱨ ᱮᱧ  ᱠᱟᱱᱟ ᱢᱮᱱᱛᱮ  ᱵᱟᱰᱟᱭ ᱧᱟᱢᱚᱜᱼ ᱟ ᱾  ᱢᱮᱱ  ᱜᱟᱱᱚᱜᱼ ᱟ ᱥᱮᱨ ᱮᱧ  ᱫᱚ 

ᱢᱤᱫᱴᱟᱝ ᱨ ᱟ.ᱥᱠᱟ. ᱨ ᱮᱱᱟᱜ ᱡᱤᱭᱟ.ᱲ  ᱡᱷᱟᱨᱱᱟ ᱠᱟᱱᱟ ᱾  ᱢᱮᱱᱠᱷᱟᱱ  ᱥᱟᱱᱛᱟᱲ  ᱫᱚ ᱮᱠᱷᱮᱱ  

ᱨ ᱟ.ᱥᱠᱟ. ᱡᱚᱝ ᱞᱟ.ᱜᱤᱫ ᱜᱮᱠᱚ ᱥᱮᱨ ᱮᱧᱟ ᱚᱱᱠᱟᱱ  ᱠᱟᱛᱷᱟ ᱫᱚ ᱵᱟᱝ ᱠᱟᱱᱟ ᱾  ᱥᱟᱱᱛᱟᱲ  ᱫᱚ 

ᱨ ᱮᱝᱜᱮᱡ  ᱨ ᱮ  ᱛᱮᱛᱟᱝ ᱨ ᱮ  ᱫᱩᱠᱷ ᱨ ᱮ  ᱥᱩᱠᱷ ᱠᱟ.ᱢᱤ  ᱨ ᱮ  ᱠᱟ.ᱥᱱᱤ  ᱨ ᱮ  ᱵᱚᱸ ᱜᱟᱭ ᱨ ᱮ  ᱵᱳᱨ ᱳᱭ ᱨ ᱮ  

ᱡᱚᱛᱚ ᱞᱮᱠᱟᱱ  ᱴᱷᱟᱣ ᱨ ᱮᱜᱮ  ᱥᱮᱨ ᱮᱧ  ᱠᱚ ᱟ.ᱬᱛᱤᱭᱟ ᱾  ᱢᱤᱫ ᱠᱟᱛᱷᱟ ᱛᱮ  ᱢᱮᱱ  ᱜᱟᱱᱚᱜᱼ ᱟ 

ᱥᱟᱱᱛᱟᱲ  ᱫᱚ ᱡᱟᱱᱟᱱ  ᱠᱷᱚᱱ  ᱜᱩᱡᱩᱜ ᱦᱟ.ᱨ ᱤᱡ  ᱡᱚᱛᱚ ᱡᱚᱠᱷᱚᱱ  ᱜᱮ  ᱥᱟᱱᱛᱟᱲ  ᱦᱚᱯᱚᱱᱟᱜ ᱫᱚ 

ᱥᱮᱨ ᱮᱧ  ᱟᱨ  ᱥᱮᱨ ᱮᱧ  ᱜᱮ  ᱾  ᱥᱟᱱᱛᱟᱲ  ᱥᱟᱶᱛᱟ ᱨ ᱮ  ᱫᱚ ᱥᱮᱨ ᱮᱧ  ᱵᱟᱝᱠᱷᱟᱱ  ᱥᱟ.ᱜᱩᱱᱟᱱ  ᱠᱟ.ᱢᱤ  

ᱦᱚᱨᱟ ᱮᱠᱟᱞ  ᱜᱮ  ᱵᱟᱭ ᱥᱟ.ᱛᱩᱜᱼ ᱟ ᱾   ᱥᱮᱨ ᱮᱧ  ᱡᱩᱫᱤ  ᱦᱤᱲᱤᱧᱟᱭ ᱮᱱᱠᱷᱟᱱ  ᱟᱡ  ᱦᱚᱸ ᱭ 

ᱟᱫᱚᱜᱼ ᱟ ᱾  ᱥᱟᱱᱛᱟᱲ  ᱥᱟᱶᱛᱟ ᱨ ᱮ  ᱛᱟᱦᱮᱱ  ᱠᱷᱟᱱ  ᱦᱚᱲ  ᱥᱮᱨ ᱮᱧ  ᱫᱚ ᱟ.ᱰᱤ  ᱞᱟ.ᱠᱛᱤᱜᱼ ᱟ ᱾  

ᱡᱟᱦᱟᱸ  ᱛᱤᱱᱟᱹ ᱜ ᱵᱚᱸ ᱜᱟ ᱵᱳᱨ ᱳ ᱪᱮ  ᱥᱚᱢᱟᱡ  ᱥᱮᱣᱨᱟ ᱠᱟ.ᱢᱤ  ᱚᱠᱛᱮ  ᱵᱚᱱ  ᱥᱮᱨ ᱮᱧᱟ ᱚᱱᱟ 

ᱠᱚᱜᱮ  ᱦᱚᱲ  ᱥᱮᱨ ᱮᱧ  ᱢᱮᱱᱛᱮ  ᱵᱚᱱ  ᱢᱮᱛᱟᱜ ᱠᱟᱱᱟ ᱾   ᱦᱟᱯᱲᱟᱢ  ᱠᱚᱣᱟᱜ ᱢᱚᱪᱟ ᱠᱚᱨ ᱮ  ᱠᱷᱚᱱ  

ᱟᱸ ᱡᱚᱢᱚᱜᱼ ᱟ-              

                                 ᱥᱮᱱ  ᱜᱮ  ᱥᱩᱥᱩᱱ   

                                ᱠᱟ.ᱡᱤ  ᱜᱮ  ᱫᱩᱨᱟ.ᱝ  

                                ᱢᱟᱫ ᱜᱮ  ᱨ ᱩᱛᱩ  

                                ᱦᱟᱥᱟ ᱜᱮ  ᱫᱩᱢᱟ.ᱝ  ᱾  

 

ᱦᱚᱲ ᱥᱮᱨᱮᱧ  ᱨᱮᱭᱟᱜ ᱜᱩᱱ (The quality of Santali folk songs) ᱺ - 

● ᱥᱟᱱᱛᱟᱲᱤ  ᱦᱚᱲ  ᱨ ᱤᱱ  ᱚᱱᱚᱞᱤᱭᱟᱹ  ᱠᱚᱣᱟᱜ ᱧᱩᱛᱩᱢ  ᱵᱟᱭ ᱵᱟᱰᱟᱭᱚᱜᱼ ᱟ ᱾  

● ᱦᱟᱲ  ᱥᱮᱨ ᱮᱧ  ᱨ ᱮᱫᱚ ᱟ.ᱛᱩ  ᱨ ᱤᱱ  ᱦᱚᱲ  ᱦᱚᱯᱚᱱ  ᱟ.ᱠᱤᱞ  ᱜᱮᱭᱟᱱ  ᱨ ᱮᱭᱟᱜ ᱠᱟᱛᱷᱟ ᱠᱚᱭ 

ᱥᱚᱫᱚᱨᱟ ᱾   

● ᱦᱟᱲ  ᱥᱮᱨ ᱮᱧ  ᱨ ᱮᱫᱚ ᱟ.ᱛᱩ  ᱴᱚᱞᱟ ᱥᱟᱶᱛᱟ ᱞᱟᱠᱪᱟᱨ , ᱟ.ᱨ ᱤ  ᱪᱟ.ᱞᱤ  ᱮᱢᱟᱱ  ᱠᱚ ᱨ ᱮᱱᱟᱜ 

ᱡᱩᱢᱤᱫ ᱛᱟᱦᱮᱱᱟ ᱾  

● ᱦᱚᱲ  ᱥᱮᱨ ᱮᱧ  ᱨ ᱮᱜᱮ  ᱱᱟᱜᱟᱢ  ᱨ ᱮᱭᱟᱜ ᱠᱟᱛᱷᱟ ᱠᱚ ᱵᱟᱰᱟᱭᱚᱜ ᱠᱟᱱᱟ, ᱡᱟᱦᱟᱸ  ᱛᱮ  

ᱥᱟᱶᱛᱟ ᱨ ᱤᱱ  ᱦᱚᱲ  ᱫᱟᱲᱮ  ᱠᱚ ᱧᱟᱢᱟ ᱟᱨ  ᱯᱟ.ᱨ ᱥᱤ  ᱥᱟᱶᱦᱮᱫ ᱦᱟᱨᱟ ᱵᱩᱨ ᱩ  ᱨ ᱮ  ᱜᱚᱲᱚ 

ᱧᱟᱢᱚᱜᱼ ᱟ ᱾  

● ᱦᱚᱲ  ᱥᱮᱨ ᱮᱧ  ᱜᱮ  ᱥᱟᱶᱦᱮᱫ ᱥᱤᱨ ᱡᱚᱱ  ᱨ ᱤᱱ  ᱢᱩᱬᱩᱛ ᱫᱩᱨ ᱤᱵᱽ  ᱫᱚ ᱠᱟᱱᱟᱭ ᱾  

● ᱦᱚᱲ  ᱥᱮᱨ ᱮᱧ  ᱨ ᱮᱫᱚ ᱜᱚᱴᱟ ᱯᱟᱲᱟ ᱪᱮ  ᱫᱤᱥᱚᱢ  ᱨ ᱮᱱᱟᱜ ᱠᱟᱛᱷᱟ ᱠᱚ ᱛᱟᱦᱮᱱ  ᱠᱟᱱᱟ ᱾  

● ᱦᱚᱲ  ᱥᱮᱨ ᱮᱧ  ᱫᱚ ᱨᱟᱥᱟ ᱪᱷᱟᱸ ᱫᱟᱣ ᱟᱨ  ᱟᱵᱷᱨᱟᱱ  ᱨ ᱮᱭᱟᱜ ᱠᱟᱱᱟ, ᱡᱟᱦᱟᱸ  ᱛᱮ  ᱢᱟ.ᱱᱢᱤ  

ᱢᱚᱱᱮ  ᱟ.ᱰᱤ  ᱨ ᱟ.ᱥᱠᱟ.ᱭ ᱪᱟᱞᱟᱜᱼ ᱟ ᱾  

● ᱛᱤᱥ  ᱠᱷᱚᱱ  ᱦᱮᱡ  ᱟᱠᱟᱱᱟ, ᱚᱱᱟ ᱵᱟᱰᱟᱭ ᱫᱚ ᱚᱦᱚᱣᱟᱱ  ᱜᱮᱭᱟ ᱾  

● ᱫᱷᱚᱨ ᱚᱢ  ᱨ ᱮᱱᱟᱜ ᱠᱟᱛᱷᱟ ᱠᱚ ᱵᱟᱰᱟᱭ ᱧᱟᱢᱚᱜ ᱠᱟᱱᱟ ᱾  

● ᱦᱚᱲ  ᱥᱮᱨ ᱮᱧ  ᱨ ᱮ  ᱨᱟ.ᱥᱠᱟ. ᱢᱮᱱᱟᱜᱼ ᱟ ᱾  

● ᱦᱚᱲ  ᱥᱮᱨ ᱮᱧ  ᱵᱟᱝ ᱛᱟᱦᱮᱱ  ᱠᱷᱟᱱ  ᱟᱵᱚᱣᱟᱜ ᱱᱟᱜᱟᱢ  ᱵᱟᱵᱚᱱ  ᱵᱟᱰᱟᱭ ᱫᱟᱲᱮᱭᱟᱜᱼ ᱟ ᱾  

● ᱦᱚᱲ  ᱥᱮᱨ ᱮᱧ  ᱫᱟᱨᱟᱭ ᱛᱮᱜᱮ  ᱥᱮᱫᱟᱭ ᱦᱟᱯᱲᱟᱢ  ᱠᱚᱣᱟᱜ ᱠᱟᱛᱷᱟ ᱠᱚ ᱵᱟᱰᱟᱭ ᱧᱟᱢᱚᱜ 

ᱠᱟᱱᱟ ᱾  

● ᱦᱚᱲ  ᱥᱮᱨ ᱮᱧ  ᱫᱟᱨᱟᱭ ᱛᱮᱜᱮ  ᱯᱟ.ᱨ ᱤᱥ  ᱨ ᱮᱱᱟᱜ ᱠᱟᱛᱷᱟ ᱵᱟᱰᱟᱭ ᱧᱟᱢᱚᱜ ᱠᱟᱱᱟ ᱾  

● ᱡᱟ.ᱛᱤ  ᱥᱟᱶᱛᱟ ᱨ ᱮᱱᱟᱜ ᱠᱟᱛᱷᱟ ᱯᱩᱥᱴᱟ.ᱶ ᱥᱟ.ᱦᱤᱡ  ᱴᱷᱤᱠᱟ. ᱫᱟᱲᱮᱭᱟᱜ ᱠᱟᱱᱟ ᱾  

● ᱦᱚᱲ  ᱥᱮᱨ ᱮᱧ  ᱛᱮᱜᱮ  ᱵᱚᱸ ᱜᱟ ᱵᱳᱨᱳ ᱨ ᱮᱱᱟᱜ ᱠᱟᱛᱷᱟ ᱠᱚᱵᱚᱱ  ᱵᱟᱰᱟᱭ ᱧᱟᱢ  ᱫᱟᱲᱮᱭᱟᱜ 

ᱠᱟᱱᱟ ᱾  

● ᱦᱚᱲ  ᱥᱮᱨ ᱮᱧ  ᱛᱮᱜᱮ  ᱥᱟᱱᱛᱟᱲ  ᱫᱤᱥᱚᱢ  ᱨ ᱮᱱᱟᱜ ᱱᱟᱜᱟᱢ  ᱦᱚᱸ  ᱵᱟᱰᱟᱭ ᱧᱟᱢᱚᱜ ᱠᱟᱱᱟ  

● ᱟᱨᱪᱟᱨ -ᱵᱤᱪᱟ.ᱨ  ᱨ ᱮᱱᱟᱜ ᱠᱟᱛᱷᱟ ᱦᱚᱸ  ᱵᱟᱰᱟᱭ ᱜᱚᱫᱚᱜ ᱠᱟᱱᱟ ᱾  

● ᱟ.ᱨ ᱤᱥ  ᱯᱟ.ᱨ ᱤᱥ  ᱠᱚ ᱨ ᱮᱱᱟᱜ ᱱᱟᱜᱟᱢ  ᱦᱚᱸ  ᱵᱟᱰᱟᱭᱚᱜᱼ ᱟ ᱾  

ᱦᱚᱲ ᱥᱮᱨᱮᱧ  ᱨᱮᱭᱟᱜ ᱢᱚᱦᱚᱛ(Importance of Santali folk songs) ᱺ - 

       ᱦᱚᱲ  ᱥᱮᱨ ᱮᱧ  ᱫᱚ ᱦᱚᱲ  ᱦᱚᱯᱚᱱ  ᱠᱚᱣᱟᱜ ᱢᱤᱫ ᱢᱟᱨᱟᱝ ᱦᱤ ᱸ ᱥ  ᱠᱟᱱᱟ ᱾  ᱦᱚᱲ  ᱦᱚᱯᱚᱱ  

ᱠᱚᱣᱟᱜ ᱱᱟᱜᱟᱢ  ᱠᱟᱱᱟ ᱾  ᱱᱚᱣᱟ ᱦᱚᱲ  ᱥᱮᱨ ᱮᱧ  ᱫᱚ ᱥᱟᱱᱛᱟᱲ  ᱦᱚᱯᱚᱱᱟᱜ ᱢᱟᱭᱟᱝ ᱨ ᱮᱜᱮ  ᱢᱮᱥᱚ 

ᱢᱮᱱᱟᱜᱼ ᱟ ᱾  ᱱᱚᱣᱟ ᱥᱟᱞᱟᱜ ᱦᱚᱲ  ᱦᱚᱯᱚᱱᱟᱜ ᱥᱟ.ᱜᱟ.ᱭ ᱫᱚ ᱟ.ᱰᱤ  ᱜᱮ  ᱥᱩᱯᱩᱨ  ᱢᱮᱱᱟᱜᱼ ᱟ ᱾  

ᱥᱟᱱᱛᱟᱲ  ᱥᱟᱶᱛᱟ, ᱥᱟᱶᱦᱮᱫ ᱨ ᱮ  ᱦᱚᱲ  ᱥᱮᱨ ᱮᱧ  ᱨ ᱮᱭᱟᱜ ᱢᱚᱦᱚᱛ ᱫᱚ ᱟ.ᱰᱤ  ᱜᱮ  ᱜᱟ.ᱦᱤᱨᱟ ᱾  

ᱡᱚᱛᱚ ᱞᱮᱠᱟᱱᱟᱜ ᱠᱟᱛᱷᱟ ᱱᱚᱣᱟ ᱦᱚᱲ  ᱥᱮᱨ ᱮᱧ  ᱛᱮᱫᱚ ᱥᱚᱫᱚᱨ ᱚᱜ ᱠᱟᱱᱟ ᱾  ᱱᱚᱣᱟ ᱨ ᱮᱱᱟᱜ 

ᱢᱚᱦᱚᱛ ᱫᱚ ᱦᱚᱲ  ᱥᱟᱶᱛᱟ ᱨ ᱮ  ᱪᱮ  ᱦᱚᱲ  ᱦᱚᱯᱚᱱ  ᱠᱚ ᱛᱟᱞᱟᱨ ᱮ  ᱢᱮᱱᱟᱜᱼ ᱟ ᱟᱨ  ᱛᱟᱭᱚᱢ  ᱫᱟᱨᱟᱢ  

ᱦᱚᱸ  ᱛᱟᱦᱮᱱ  ᱞᱟ.ᱠᱛᱤ  ᱠᱟᱱᱟ ᱾  ᱡᱩᱫᱤ  ᱦᱚᱲ  ᱦᱚᱯᱚᱱ  ᱠᱚ ᱛᱟᱞᱟᱨ ᱮ  ᱱᱚᱣᱟ ᱨ ᱮᱱᱟᱜ ᱚᱨ ᱥᱚᱝ 

ᱵᱟᱭ ᱛᱟᱦᱮᱱᱟ ᱮᱱᱠᱷᱚᱱ  ᱚᱱᱟᱨ ᱮ  ᱱᱟᱜᱟᱢ  ᱠᱟᱛᱷᱟ ᱵᱟᱰᱟᱭ ᱨ ᱮ  ᱮᱴᱠᱮᱴᱚᱬᱮ  ᱦᱩᱭᱩᱜᱼ ᱟ ᱾   

      ᱛᱟᱭᱚᱢ  ᱫᱟᱨᱟᱢ  ᱦᱚᱲ  ᱦᱚᱯᱚᱱ  ᱠᱚ ᱴᱷᱮᱱ  ᱱᱚᱣᱟ ᱨ ᱮᱱᱟᱜ ᱵᱟᱭ ᱛᱟᱦᱮᱱᱟ ᱾  ᱱᱚᱣᱟ ᱦᱚᱲ  

ᱥᱮᱨ ᱮᱧ  ᱠᱚ ᱫᱚ ᱱᱤᱛᱚᱜ ᱚᱞ  ᱛᱚᱞ  ᱛᱟ.ᱨ ᱤ  ᱛᱮᱜᱮ  ᱥᱚᱫᱚᱨ  ᱦᱩᱭᱩᱜᱼ ᱟ ᱞᱟ.ᱠᱛᱤ  ᱠᱟᱱᱟ ᱪᱮᱠᱟᱛᱮ  

ᱱᱤᱛᱚᱜ ᱱᱚᱣᱟ ᱨ ᱮᱱᱟᱜ ᱜᱚᱱᱚᱝ ᱦᱚᱲ  ᱦᱚᱯᱚᱱ  ᱠᱚ ᱵᱟᱠᱚ ᱵᱟᱰᱟᱭ ᱫᱟᱲᱮᱭᱟᱜ ᱠᱟᱱᱟ ᱾  ᱦᱚᱲ  

ᱢᱚᱪᱟ ᱨ ᱮ  ᱛᱟᱦᱮᱱ  ᱠᱷᱟᱱ  ᱩᱱᱤ  ᱦᱚᱲ  ᱫᱟᱱᱟᱝ ᱞᱮᱱᱠᱷᱟᱱ  ᱚᱱᱟ ᱦᱚᱸ  ᱟᱡ  ᱴᱷᱮᱱ  ᱠᱷᱚᱱ  ᱜᱮ  

ᱢᱩᱪᱟ.ᱫᱚᱜᱼ ᱟ ᱾  ᱱᱤᱛᱚᱜ ᱱᱚᱣᱟ ᱠᱚ ᱥᱟᱶᱦᱮᱫ ᱨ ᱩᱯ ᱛᱮ  ᱦᱚᱲ  ᱦᱚᱯᱚᱱ  ᱠᱚᱴᱷᱮᱱ  ᱛᱮᱵᱟᱜ 

ᱦᱩᱭᱩᱜᱼ ᱟ ᱾  ᱚᱱᱟ ᱞᱮᱠᱟᱛᱮ  ᱦᱚᱲ  ᱥᱮᱨ ᱮᱧ  ᱨ ᱮᱭᱟᱜ ᱢᱚᱦᱚᱛ ᱫᱚ ᱟ.ᱰᱤ  ᱦᱟᱢᱟᱞ  ᱜᱮᱭᱟ ᱾  ᱱᱚᱣᱟ 

ᱫᱚ ᱥᱟᱶᱦᱮᱫ ᱥᱟᱦᱴᱟ ᱨ ᱮ  ᱦᱚᱸ  ᱟ.ᱰᱤ  ᱢᱟᱨᱟᱝ ᱴᱷᱟᱣ ᱮ  ᱟᱢᱮᱴ  ᱟᱠᱟᱜᱼ ᱟᱭ ᱾  ᱚᱱᱟ ᱠᱚᱫᱚ 

ᱞᱟᱛᱟᱨ  ᱨ ᱮᱠᱟᱱᱟᱜ ᱢᱮᱱᱟᱜᱼ ᱟ  ᱾   

● ᱥᱟᱶᱛᱟ ᱟ.ᱨ ᱤ  ᱦᱟᱢᱟᱞ   

● ᱱᱟᱜᱟᱢ  ᱟ.ᱨ ᱤ  ᱦᱟᱢᱟᱞ   

● ᱚᱛᱱᱚᱜ ᱟ.ᱨ ᱤ  ᱦᱟᱢᱟᱞ   

● ᱞᱟᱠᱪᱟᱨ  ᱟ.ᱨ ᱤ  ᱦᱟᱢᱟᱞ   

● ᱫᱷᱚᱨ ᱚᱢ  ᱟ.ᱨ ᱤ  ᱦᱟᱢᱟᱞ -  

● ᱟ.ᱱ  ᱟ.ᱨ ᱤ  ᱦᱟᱢᱟᱞ   

 

ᱦᱚᱲ ᱥᱮᱨᱮᱧ  ᱨᱮᱭᱟᱜ ᱦᱟ.ᱴᱤᱧ (Classification of Santali folk songs):- 

ᱫᱷᱚᱨ ᱚᱢᱤᱭᱟ. ᱥᱮᱨ ᱮᱧ - ᱵᱟᱦᱟ, ᱰᱟᱦᱟᱨ ,ᱨ ᱤ ᱸ ᱡᱟ.,ᱠᱟᱨᱟᱢ ,ᱫᱟᱸ ᱥᱟᱭ  

ᱵᱤᱨᱫᱟ.ᱨ ᱤᱭᱟ. ᱥᱮᱨ ᱮᱧ - ᱥᱮ ᱸ ᱫᱽ ᱨ ᱟ ᱥᱮᱨ ᱮᱧ , ᱰᱟᱱᱴᱟ ᱥᱮᱨ ᱮᱧ ,ᱯᱷᱤᱨ ᱠᱟ.ᱞ  ᱥᱮᱨ ᱮᱧ   

ᱥᱟᱶᱛᱟ ᱟ.ᱨ ᱤ  ᱥᱮᱨ ᱮᱧ -  

ᱫᱚᱝ ᱥᱮᱨ ᱮᱧ - ᱪᱷᱟ.ᱴᱤᱭᱟ.ᱨ  ᱫᱚᱝ, ᱵᱟᱯᱞᱟ ᱫᱚᱝ, ᱵᱷᱟᱸ ᱰᱟᱱ  ᱫᱚᱝ 

ᱠᱟ.ᱢᱤ  ᱠᱟ.ᱥᱱᱤ  ᱥᱮᱨ ᱮ - ᱦᱳᱲᱳ ᱨ ᱚᱦᱚᱭ ᱥᱮᱨ ᱮᱧ ,ᱦᱮᱲᱦᱮᱫ ᱥᱮᱨ ᱮᱧ   

ᱨ ᱟ.ᱥᱠᱟ. ᱥᱮᱨ ᱮᱧ - ᱥᱚᱦᱨᱟᱭ, ᱵᱩᱰᱷᱤ  ᱜᱟ.ᱲᱤ , ᱞᱟᱜᱽ ᱬᱮ ,ᱯᱟᱛᱟ,ᱫᱷᱩᱨ ᱩᱢᱡᱟᱜ,    

                           ᱜᱚᱞᱣᱟ.ᱨ ᱤ , ᱢᱟᱛᱣᱟ.ᱨ ᱤ  ᱾  

 

᱒ - ᱦᱚᱲ ᱠᱟ.ᱦᱱᱤ(Folk Tales) 

     ᱱᱚᱣᱟ ᱫᱚ ᱢᱤᱫ ᱴᱟᱝ ᱦᱚᱲ  ᱥᱟᱶᱦᱮᱫ ᱨ ᱮᱭᱟᱜ ᱢᱤᱫ ᱢᱟᱨᱟᱝ ᱦᱤ ᱸ ᱥ  ᱠᱟᱱᱟ ᱟᱨ  ᱵᱟᱝ ᱦᱚᱲᱢᱚ 

ᱦᱟ.ᱴᱤᱧ  ᱠᱟᱱᱟ ᱾  ᱱᱚᱣᱟ ᱥᱮᱫᱟᱭ ᱠᱷᱚᱱ  ᱨ ᱚᱲ  ᱟ.ᱜᱩ  ᱟᱠᱟᱱ  ᱟᱨ  ᱟᱸ ᱡᱚᱢ  ᱟ.ᱜᱩ  ᱟᱠᱟᱱ  ᱠᱟ.ᱦᱱᱤ  

ᱠᱟᱱᱟ ᱾  ᱯᱤᱲᱦᱤ  ᱛᱟᱭᱚᱢ  ᱯᱤᱲᱦᱤ  ᱢᱚᱪᱟ ᱢᱚᱪᱟ ᱛᱮ  ᱨ ᱚᱲ  ᱟ.ᱜᱩ  ᱠᱟᱱ  ᱟᱨ  ᱞᱩᱛᱩᱨ  ᱛᱮ  ᱟᱸ ᱡᱚᱢ  

ᱟ.ᱜᱩᱜ ᱠᱟᱱ  ᱠᱟ.ᱦᱱᱤ  ᱠᱚᱜᱮ  ᱦᱚᱲ  ᱠᱟ.ᱦᱱᱤ  ᱵᱚᱱ  ᱢᱮᱛᱟᱜ ᱠᱟᱱᱟ ᱾  ᱦᱚᱲ  ᱥᱮᱨ ᱮᱧ  ᱨ ᱮ  ᱡᱟᱦᱟᱸ  

ᱞᱮᱠᱟᱱ  ᱜᱩᱱ  ᱠᱚ ᱢᱮᱱᱟᱜᱼ ᱟ ᱚᱱᱠᱟ ᱜᱮ  ᱱᱚᱣᱟ ᱦᱚᱲ  ᱠᱟ.ᱦᱱᱤ  ᱨ ᱮᱦᱚᱸ  ᱜᱩᱱ  ᱠᱚ ᱢᱮᱱᱟᱜᱼ ᱟ ᱾  

ᱡᱩᱜᱽ  ᱛᱟᱭᱚᱢ  ᱡᱩᱜᱽ  ᱡᱟᱯᱟᱜ ᱟ.ᱜᱩ  ᱟᱠᱟᱱᱟ ᱱᱚᱣᱟ ᱦᱚᱲ  ᱠᱟ.ᱦᱱᱤ  ᱫᱚ ᱾  ᱱᱚᱣᱟ ᱠᱟ.ᱦᱱᱤ  ᱨ ᱮᱫᱚ 

ᱵᱤᱨ  ᱵᱩᱨ ᱩ  ᱜᱟᱰᱟ ᱢᱩ ᱸ ᱰᱩ  ᱫᱷᱤᱨ ᱤ -ᱫᱟᱨ ᱮ  ᱟᱨ  ᱡᱟᱦᱟᱸ  ᱛᱤᱱᱟᱹ ᱜ ᱜᱮ  ᱡᱤᱵᱽ -ᱡᱤᱭᱟ.ᱞᱤ  

ᱢᱮᱱᱟᱜ ᱠᱚᱣᱟ ᱩᱱᱠᱩ  ᱡᱚᱛᱚ ᱠᱚ ᱨ ᱚᱲᱟ ᱾  ᱦᱚᱲ  ᱠᱟ.ᱦᱱᱤ  ᱵᱚᱸ ᱜᱟ ᱵᱳᱨ ᱳ ᱠᱚᱣᱟᱜ ᱠᱟᱛᱷᱟ ᱦᱚᱸ  

ᱢᱮᱱᱟᱜᱼ ᱟ ᱡᱟᱦᱟᱸ  ᱫᱚ ᱟᱵᱚ ᱟᱵᱚ ᱨ ᱤᱱ  ᱵᱚᱸ ᱜᱟ ᱵᱳᱨ ᱳ ᱠᱚᱣᱟᱜ ᱠᱟᱛᱷᱟ ᱦᱚᱸ  ᱵᱚᱱ  ᱵᱟᱰᱟᱭ 

ᱧᱟᱢᱮᱜᱼ ᱟ ᱾  ᱱᱚᱣᱟ ᱨ ᱮᱫᱚ ᱟᱹ ᱰᱤ  ᱞᱮᱠᱟᱱ  ᱠᱟ.ᱦᱱᱤ  ᱠᱚ ᱢᱮᱱᱟᱜᱼ ᱟ ᱾  ᱱᱚᱣᱟ ᱦᱚᱲ  ᱠᱟ.ᱦᱱᱤ  

ᱢᱮᱱᱟᱜ ᱛᱮ  ᱟᱵᱚ ᱱᱤᱛᱚᱜ ᱵᱚᱱ  ᱨ ᱟ.ᱥᱠᱟ. ᱡᱚᱝ ᱠᱟᱱᱟ ᱪᱮ  ᱟᱵᱚ ᱟᱵᱚᱣᱟᱜ ᱵᱚᱸ ᱜᱟ ᱵᱳᱨᱳ 

ᱨ ᱮᱱᱟᱜ ᱟ.ᱨ ᱤᱪᱟ.ᱞᱤ  ᱦᱚᱸ  ᱵᱚᱱ  ᱵᱟᱰᱟᱭ ᱫᱟᱲᱮᱭᱟᱜ ᱠᱟᱱᱟ ᱾  ᱱᱚᱣᱟ ᱠᱚᱫᱚ ᱵᱟ.ᱲᱛᱤ  ᱠᱟᱭᱛᱮ  

ᱜᱚᱲᱚᱢ  ᱦᱟᱲᱟᱢ  ᱜᱚᱲᱚᱢ  ᱵᱩᱰᱷᱤ  ᱠᱚ ᱟᱠᱚ ᱨ ᱤᱱ  ᱜᱚᱲᱚᱢ  ᱜᱤᱫᱽ ᱨᱟᱹ  ᱠᱚ ᱠᱚ ᱟᱸ ᱡᱚᱢ  ᱟᱠᱚ ᱠᱟᱱ  

ᱛᱟᱸ ᱦᱮᱱ  ᱥᱤ ᱸ ᱜᱟ.ᱲ  ᱵᱮᱲᱟ ᱾  ᱱᱚᱣᱟ ᱛᱮ  ᱜᱚᱲᱚᱢ  ᱜᱤᱫᱽ ᱨᱟᱹ  ᱠᱚ ᱟ.ᱠᱤᱞ  ᱜᱮᱭᱟᱱ  ᱠᱚ ᱪᱟᱞ  ᱟᱠᱚ 

ᱠᱟᱱ  ᱛᱟᱸ ᱦᱮᱱ  ᱾  ᱩᱱᱠᱩ  ᱦᱚᱸ  ᱱᱚᱣᱟ ᱦᱚᱲ  ᱠᱟ.ᱦᱱᱤ  ᱛᱟᱞᱟ ᱛᱮᱜᱮ  ᱟ.ᱨ ᱤᱪᱟ.ᱞᱤ , ᱵᱚᱸ ᱜᱟ ᱵᱳᱨᱳ 

ᱨ ᱮᱱᱟᱜ ᱠᱟᱛᱷᱟ ᱦᱚᱸ  ᱠᱚ ᱵᱟᱰᱟᱭ ᱫᱟᱲᱮᱭᱟᱜᱼ ᱟ ᱾   

ᱦᱚᱲ ᱠᱟ.ᱦᱱᱤ  ᱨᱮᱱᱟᱜ ᱢᱚᱦᱚᱛ(Importance of Santali Folk Tales)ᱺ - 

● ᱦᱚᱲ  ᱠᱟ.ᱦᱱᱤ  ᱢᱮᱱᱟᱜ ᱛᱮ  ᱟᱵᱚ ᱨ ᱟ.ᱥᱠᱟ. ᱡᱚᱝ ᱠᱟᱱᱟ ᱾  

● ᱦᱚᱲ  ᱠᱟ.ᱦᱱᱤ  ᱛᱮᱜᱮ  ᱵᱩᱜᱤ  ᱵᱟ.ᱲᱤᱡ  ᱵᱚᱱ  ᱵᱟᱰᱟᱭ ᱧᱟᱢ  ᱫᱟᱲᱮᱭᱟᱜ ᱠᱟᱱᱟ ᱾  

● ᱱᱚᱣᱟ ᱦᱚᱲ  ᱠᱟ.ᱦᱱᱤ  ᱫᱟᱨᱟᱭ ᱛᱮᱜᱮ  ᱟᱵᱚ ᱥᱮᱫᱟᱭ ᱨ ᱮᱭᱟᱜ ᱥᱟ.ᱨ ᱤ  ᱠᱟᱛᱷᱟ ᱠᱚᱵᱚᱱ  

ᱵᱟᱰᱟᱭ ᱧᱟᱢ  ᱫᱟᱲᱮᱭᱟᱜ ᱠᱟᱱᱟ ᱾  

● ᱱᱚᱣᱟ ᱫᱟᱨᱟᱭ ᱛᱮᱜᱮ  ᱥᱮᱫᱟᱭ ᱦᱟᱯᱲᱟᱢ  ᱟᱨ  ᱵᱟᱝ ᱵᱤᱨ  ᱠᱚᱣᱟᱜ ᱠᱟᱛᱷᱟ ᱵᱚᱱ  ᱵᱟᱰᱟᱭ 

ᱫᱟᱲᱮᱭᱟᱜ ᱠᱟᱱᱟ ᱾  

● ᱢᱤᱫ ᱵᱤᱨ  ᱵᱩᱨ ᱩ  ᱨ ᱮᱱᱟᱜ ᱠᱟᱛᱷᱟ ᱠᱚ ᱦᱚᱸ  ᱵᱚᱱ  ᱵᱟᱰᱟᱭ ᱫᱟᱲᱮᱭᱟᱜ ᱠᱟᱱᱟ ᱾  

● ᱮᱱᱮᱡᱽ  ᱥᱮᱨ ᱮᱧ  ᱨ ᱮᱱᱟᱜ ᱠᱟᱛᱷᱟ, ᱵᱚᱸ ᱜᱟ ᱵᱳᱨ ᱳ ᱠᱚᱨ ᱮᱱᱟᱜ ᱠᱟᱛᱷᱟ ᱠᱚ ᱵᱟᱰᱟᱭᱚᱜ 

ᱠᱟᱱᱟ ᱾  

● ᱥᱮ ᱸ ᱫᱽ ᱨᱟ ᱠᱟᱨ ᱠᱟ ᱠᱚ ᱨ ᱮᱱᱟᱜ ᱠᱟᱛᱷᱟ ᱯᱟᱥᱴᱟ.ᱣ ᱥᱟ.ᱦᱤᱡ  ᱵᱟᱰᱟᱭᱚᱜ ᱠᱟᱱᱟ ᱾  

● ᱡᱤᱵᱼ ᱡᱤᱭᱟ.ᱞᱤ  ᱠᱚᱣᱟᱜ ᱦᱚᱸ  ᱦᱚᱲ  ᱠᱟ.ᱦᱱᱤ  ᱨ ᱮ  ᱯᱟᱥᱴᱟ. ᱯᱩᱥᱴᱤ  ᱛᱟᱨ ᱥᱮ  ᱨᱟᱠᱟᱵᱟ 

ᱠᱟᱱᱟ ᱾   

● ᱡᱟ.ᱛᱤ - ᱥᱟᱶᱛᱟ ᱨ ᱮᱱᱟᱜ ᱠᱟᱛᱷᱟ  

● ᱟᱪᱟᱨ -ᱵᱤᱪᱟ.ᱨ  ᱨ ᱮᱱᱟᱜ ᱠᱟᱛᱷᱟ  

● ᱯᱤᱞᱪᱩ  ᱦᱟᱲᱟᱢ  ᱯᱤᱞᱪᱩ  ᱵᱩᱰᱷᱤ  ᱛᱤᱠᱤᱱᱟᱜ ᱠᱟᱛᱷᱟ  

● ᱥᱟᱱᱛᱟᱲ  ᱫᱤᱥᱚᱢ  ᱨ ᱮᱱᱟᱜ ᱠᱟᱛᱷᱟ  

● ᱦᱤᱦᱤᱲᱤ  ᱯᱤᱯᱤᱲᱤ  ᱠᱷᱚᱱ  ᱥᱟᱸ ᱛ ᱫᱤᱥᱚᱢ  ᱨ ᱮᱱᱟᱜ ᱠᱟᱛᱷᱟ ᱦᱚᱸ  ᱱᱚᱣᱟ ᱠᱟ.ᱦᱱᱤ  

ᱫᱟᱨᱟᱭ ᱛᱮᱜᱮ  ᱯᱟᱨᱦᱟᱲ  ᱥᱟ.ᱦᱤᱡ  ᱵᱟᱰᱟᱭᱚᱜ ᱠᱟᱱᱟ ᱾  

ᱦᱚᱲ ᱠᱟ.ᱦᱱᱤ  ᱨᱮᱱᱟᱜ  ᱦᱟ.ᱴᱤᱧ ( Classification of Santali Folk Tales)ᱺ - 

     ᱦᱚᱲ  ᱠᱟ.ᱦᱱᱤ  ᱫᱚ ᱟᱭᱢᱟ ᱞᱮᱠᱟᱱᱟᱜ ᱪᱷᱟᱸ ᱫᱟ ᱟᱨ  ᱨ ᱟᱥᱟ ᱛᱮ  ᱯᱮᱨ ᱮᱡ  ᱛᱟᱦᱮ ᱸ ᱱᱟ ᱾  ᱡᱚᱛᱚ 

ᱨ ᱮᱱᱟᱜ ᱜᱮ  ᱦᱟ.ᱴᱤᱧ  ᱫᱚ ᱢᱮᱱᱟᱜᱼ ᱟ ᱾  ᱴᱷᱤᱠ  ᱚᱱᱠᱟ ᱜᱮ  ᱱᱚᱣᱟ ᱦᱚᱲ  ᱠᱟ.ᱦᱱᱤ  ᱨ ᱮᱱᱟᱜ ᱦᱚᱸ  

ᱦᱚᱲᱢᱚ ᱦᱟ.ᱴᱤᱧ  ᱢᱮᱱᱟᱜᱼ ᱟ ᱾  ᱡᱮᱞᱮᱠᱟ - 

1. ᱵᱚᱸ ᱜᱟ ᱵᱳᱨᱳ ᱠᱚᱣᱟᱜ ᱠᱟ.ᱦᱱᱤ  

2. ᱥᱟᱛ ᱵᱩᱦᱤᱱ  ᱠᱚᱣᱟᱜ ᱠᱟ.ᱦᱱᱤ  

3. ᱥᱤᱨ ᱡᱚᱱ  ᱨ ᱮᱱᱟᱜ ᱠᱟ.ᱦᱱᱤ  

4. ᱵᱤᱨ  ᱵᱟᱱᱴᱷᱟ ᱠᱚᱣᱟᱜ ᱠᱟ.ᱦᱱᱤ  

5. ᱡᱤᱵᱽ - ᱠᱤᱭᱟ.ᱞᱤ  ᱠᱚᱣᱟᱜ ᱠᱟ.ᱦᱱᱤ  

ᱱᱚᱣᱟ ᱠᱚ ᱠᱟ.ᱦᱱᱤ  ᱨ ᱮᱱᱟᱜ ᱥᱟᱨ  ᱠᱟᱛᱷᱟ ᱞᱟᱛᱟᱨ  ᱨ ᱮ  ᱥᱚᱫᱚᱨ  ᱮᱱᱟ… 

ᱚ- ᱵᱚᱸ ᱜᱟ ᱵᱳᱨᱳ ᱠᱚᱣᱟᱜ ᱠᱟ.ᱦᱱᱤ(The Story of goddess/deva devi) 

    ᱱᱚᱣᱟ ᱵᱚᱸ ᱜᱟ ᱵᱳᱨᱳ ᱠᱚᱣᱟᱜ ᱠᱟᱛᱷᱟ ᱨ ᱮᱫᱚ ᱟᱵᱚ ᱨ ᱤᱱ  ᱵᱚᱸ ᱜᱟ ᱵᱳᱨ ᱳ ᱠᱚ ᱢᱮᱱᱟᱜ ᱠᱚᱣᱟ 

ᱩᱱᱠᱩ  ᱠᱚᱣᱟᱜ ᱠᱟᱛᱷᱟ ᱱᱚᱣᱟ ᱠᱟ.ᱦᱱᱤ  ᱛᱟᱞᱟ ᱛᱮᱵᱚᱱ  ᱵᱟᱰᱟᱭ ᱫᱟᱲᱮᱭᱟᱜᱼ ᱟ ᱾  ᱱᱚᱣᱟ 

ᱠᱟ.ᱦᱱᱤ  ᱛᱟᱞᱟ ᱛᱮᱫᱚ ᱵᱚᱸ ᱜᱟ ᱵᱳᱨ ᱳ ᱠᱚᱣᱟᱜ ᱠᱟᱛᱷᱟ ᱡᱚᱛᱚ ᱦᱚᱲ  ᱠᱚ ᱵᱟᱰᱟᱭ ᱫᱟᱲᱮᱭᱟᱜᱼ ᱟ 

᱾  

ᱛ- ᱥᱟᱛ ᱵᱩᱦᱤᱱᱟᱜ ᱠᱟᱛᱷᱟ(The Story of the Seven Sisters) 

     ᱱᱚᱣᱟ ᱨ ᱮᱫᱚ ᱵᱚᱸ ᱜᱟ ᱠᱩᱲᱤ  ᱠᱚᱣᱟᱜ ᱠᱟᱛᱷᱟ ᱵᱟᱰᱟᱭ ᱧᱟᱢᱚᱜᱼ ᱟ ᱾  ᱰᱚᱰᱷᱟ-ᱜᱟ.ᱰᱤᱭᱟ. 

ᱜᱟᱰᱟ-ᱢᱩ ᱸ ᱰᱩ  ᱠᱚᱨ ᱮ  ᱵᱚᱸ ᱜᱟ ᱠᱩᱲᱤ  ᱟᱠᱚ ᱠᱩᱥᱤ  ᱟᱠᱚ ᱞᱮᱠᱟᱱ  ᱦᱚᱲ  ᱠᱚ ᱠᱚ ᱟᱝᱜᱮᱱ  ᱤᱫᱤ  

ᱠᱚᱣᱟ ᱾  ᱟᱝᱜᱮᱱ  ᱤᱫᱤ  ᱠᱟᱛᱮ  ᱟᱠᱚᱣᱟᱜ ᱵᱚᱸ ᱜᱟ ᱛᱷᱟᱱ  ᱪᱮ  ᱚᱲᱟᱜ ᱨ ᱮ  ᱱᱟᱱᱟ ᱨ ᱚᱠᱚᱢ  ᱠᱚ ᱠᱟᱢ  

ᱠᱟᱡ  ᱚᱪᱚ ᱠᱚᱣᱟ ᱾  ᱵᱚᱸ ᱜᱟ ᱠᱩᱲᱤ  ᱠᱚ ᱩᱱᱠᱩ  ᱟᱝᱜᱮᱱ  ᱤᱫᱤ  ᱟᱠᱟᱫ ᱠᱚᱲᱟ ᱠᱚ ᱥᱟᱞᱟᱜ ᱠᱚ 

ᱠᱷᱤᱞᱰᱩ  ᱠᱷᱟᱢᱰᱟ,ᱮᱱᱮᱡ -ᱥᱮᱨ ᱮᱧ  ᱡᱚᱝ ᱟᱠᱚ ᱾   

ᱜ- ᱥᱤᱨᱡᱚᱱ ᱨᱮᱱᱟᱜ ᱠᱟ.ᱦᱱᱤ(Nature Story) 

    ᱱᱚᱣᱟ ᱨ ᱮᱫᱚ ᱚᱛ ᱚᱯᱮᱞ  ᱢᱟ.ᱱᱢᱤ  ᱥᱤᱨ ᱡᱚᱱ  ᱨ ᱮᱱᱟᱜ ᱠᱟᱛᱷᱟ ᱥᱟᱶᱛᱮ  ᱡᱤᱵᱽ -ᱡᱤᱭᱟ.ᱞᱤ  

ᱮᱢᱟᱱ  ᱠᱚ ᱚᱠᱟ ᱞᱮᱠᱟᱛᱮᱠᱚ ᱚᱯᱮᱞ  ᱮᱱᱟ ᱚᱱᱟ ᱠᱟᱛᱷᱟ ᱠᱚ ᱵᱟᱰᱟᱭ ᱧᱟᱢᱚᱜᱼ ᱟ ᱾  ᱱᱚᱣᱟ ᱮᱢᱟᱱ  

ᱛᱮᱭᱟᱜ ᱚᱠᱟ ᱞᱮᱠᱟᱛᱮ  ᱥᱤᱨ ᱡᱟᱹ ᱣ ᱦᱩᱭ ᱟᱠᱟᱱᱟ ᱚᱱᱟ ᱠᱚ ᱱᱤᱥᱴᱟ. ᱥᱟ.ᱦᱤᱡ  ᱥᱤᱨ ᱡᱚᱱ  ᱨ ᱮᱱᱟᱜ 

ᱠᱟ.ᱦᱱᱤ  ᱵᱟᱰᱟᱭ ᱧᱟᱢᱚᱜᱼ ᱟ ᱾  

ᱝ- ᱵᱤᱨ  ᱵᱟᱱᱴᱷᱟ ᱠᱟ.ᱦᱱᱤ  (the story of Freedom fighters) 

      ᱱᱚᱣᱟ ᱨ ᱮᱫᱚ ᱟᱵᱚ ᱨ ᱤᱱ  ᱵᱤᱨ  ᱵᱟᱱᱴᱷᱟ ᱠᱚᱣᱟᱜ ᱠᱟᱛᱷᱟ ᱵᱟᱰᱟᱭ ᱧᱟᱢᱚᱜᱼ ᱟ ᱾  ᱡᱟᱦᱟᱸ  ᱫᱚ 

ᱥᱮᱫᱟᱭ ᱨ ᱤᱱ  ᱦᱩᱞᱜᱟ.ᱨ ᱤᱭᱟ ᱰᱩᱵᱟ., ᱠᱤᱥᱩᱱ , ᱫᱤᱵᱤ  ᱫᱩᱨ ᱜᱟ. ᱵᱤᱨ  ᱵᱟ.ᱡᱟ.ᱞ  ᱚᱱᱟ ᱥᱟᱶᱛᱮ  

ᱵᱤᱨ  ᱥᱤᱫᱩ  ᱠᱟ.ᱱᱦᱩ , ᱛᱤᱞᱠᱟᱹ  ᱢᱟᱺ ᱡᱷᱤ , ᱪᱟᱸ ᱫ, ᱵᱷᱟᱭᱨ ᱚ,ᱯᱷᱩᱞᱚ,ᱠᱷᱟᱱᱫᱚ ᱮᱢᱟᱱ  ᱠᱚᱣᱟᱜ 

ᱠᱟᱛᱷᱟ ᱠᱚ ᱱᱚᱣᱟ ᱠᱟ.ᱦᱱᱤ  ᱛᱟᱞᱟ ᱛᱮᱫᱚ ᱵᱟᱰᱟᱭ ᱧᱟᱢᱚᱜᱼ ᱟ ᱾   

ᱞ - ᱡᱤᱵᱽ - ᱠᱤᱭᱟ.ᱞᱤ  ᱠᱚᱣᱟᱜ ᱠᱟ.ᱦᱱᱤ(animal's story) 

       ᱡᱚᱛᱚ ᱠᱷᱚᱱ  ᱥᱚᱨ ᱮᱥ  ᱪᱮ  ᱟᱸ ᱡᱚᱢ  ᱡᱚᱝ ᱨ ᱮ  ᱱᱚᱣᱟ ᱡᱤᱵᱽ  ᱡᱤᱭᱟ.ᱞᱤ  ᱠᱚᱣᱟᱜ ᱠᱟ.ᱦᱱᱤ  ᱫᱚ 

ᱥᱚᱨ ᱮᱥ  ᱜᱮᱭᱟ ᱾  ᱱᱚᱣᱟ ᱨ ᱮᱫᱚ ᱟᱹ ᱰᱤ  ᱞᱮᱠᱟᱱ  ᱡᱤᱵᱽ  ᱡᱤᱭᱟ.ᱞᱤ  ᱨ ᱮᱱᱟᱜ ᱠᱟᱛᱷᱟ 

ᱢᱮᱱᱚᱜᱚᱜᱼ ᱟ ᱾  ᱡᱮᱞᱮᱠᱟ- ᱛᱩᱭᱩᱜᱼ ᱟ ᱠᱟᱛᱷᱟ, ᱛᱩᱭᱩ  ᱟᱨ  ᱥᱤᱢ  ᱨ ᱮᱭᱟᱜ ᱠᱟᱛᱷᱟ, ᱠᱤᱞᱟ.ᱭ ᱟᱨ  

ᱦᱚᱨ ᱚ ᱨ ᱮᱭᱟᱜ ᱠᱟᱛᱷᱟ, ᱵᱟᱱᱟ ᱟᱨ  ᱛᱟ.ᱨ ᱩᱵ ᱠᱤᱱᱟᱜ ᱠᱟᱛᱷᱟ ᱾  ᱫᱟᱜ ᱨ ᱮ  ᱢᱮᱱᱟᱜ ᱠᱚ ᱡᱤᱵᱽ  

ᱡᱤᱭᱟ.ᱞᱤ  ᱠᱷᱚᱱ  ᱮᱛᱚᱦᱚᱵ ᱠᱟᱛᱮ  ᱵᱤᱨ  ᱵᱩᱨ ᱩ  ᱨ ᱮ  ᱢᱮᱱᱟᱜ ᱠᱚ ᱡᱤᱵᱽ  ᱡᱟᱱᱣᱟᱨ  ᱠᱚᱣᱟᱜ 

ᱠᱟᱛᱷᱟ ᱵᱟᱰᱟᱭ ᱧᱟᱢᱚᱜ ᱠᱟᱱᱟ ᱾  ᱚᱱᱟ ᱥᱟᱶᱛᱮ  ᱚᱲᱟᱜ ᱨ ᱮ  ᱢᱮᱱᱟᱜ ᱠᱚ ᱡᱤᱵᱽ  ᱠᱚᱣᱟᱜ ᱠᱟᱛᱷᱟ 

ᱵᱟᱰᱟᱭᱚᱜᱼ ᱟ ᱾  

᱓ - ᱵᱤᱱᱛᱤ  (Mythology) 

      ᱥᱟᱱᱛᱟᱲᱤ  ᱦᱚᱲ  ᱥᱟᱶᱦᱮᱫ ᱨ ᱮᱭᱟᱜ ᱟᱨ  ᱢᱤᱫ ᱢᱟᱨᱟᱝ ᱦᱚᱲᱢᱚ ᱦᱟ.ᱴᱤᱧ  ᱦᱩᱭᱩᱜ ᱠᱟᱱᱟ 

ᱵᱤᱱᱛᱤ  ᱾  ᱢᱮᱱ  ᱜᱟᱱᱚᱜᱼ ᱟ ᱱᱚᱣᱟ ᱠᱚᱛᱮ  ᱜᱮ  ᱥᱟᱱᱛᱟᱲᱤ  ᱨ ᱚᱲ  ᱪᱮ  ᱦᱚᱲ  ᱥᱟᱶᱦᱮᱫ ᱫᱚ ᱠᱤᱥᱟᱹ ᱬ 

ᱟᱠᱟᱱᱟ ᱾  ᱱᱚᱣᱟ ᱵᱤᱱᱛᱤ  ᱫᱟᱨᱟᱭ ᱛᱮᱜᱮ  ᱚᱛ ᱚᱯᱮᱞ  ᱟᱨ  ᱢᱟ.ᱱᱢᱤ  ᱥᱤᱨ ᱡᱚᱱ  ᱨ ᱮᱱᱟᱜ ᱱᱟᱜᱟᱢ  

ᱠᱟᱛᱷᱟ ᱠᱚ ᱦᱚᱸ  ᱵᱟᱰᱟᱭ ᱧᱟᱢᱚᱜ ᱠᱟᱱᱟ ᱾  ᱥᱮᱫᱟᱭ ᱦᱟᱯᱲᱟᱢ  ᱠᱚᱨ ᱮ  ᱠᱷᱚᱱ  ᱱᱚᱣᱟ ᱫᱚ ᱜᱚᱭᱚᱱ  

ᱦᱤᱡᱩᱜ ᱠᱟᱱᱟ ᱾  ᱵᱤᱱᱼ ᱛᱤ  ᱛᱮ  ᱢᱟᱦᱟᱸ  ᱦᱟᱯᱲᱟᱢ  ᱠᱚ ᱠᱚ ᱨ ᱚᱲ  ᱟ.ᱜᱩ  ᱟᱠᱟᱜᱼ ᱟ ᱚᱱᱟ ᱠᱚᱜᱮ  

ᱵᱤᱱᱛᱤ  ᱵᱚᱱ  ᱢᱮᱛᱟᱜ ᱠᱟᱱᱟ ᱾  ᱱᱤᱛᱚᱜ ᱦᱚᱸ  ᱥᱮᱫᱟᱭ ᱦᱟᱯᱲᱟᱢ  ᱠᱚᱣᱟᱜ ᱦᱚᱨ  ᱰᱟᱦᱟᱨ  ᱵᱚᱱ  

ᱯᱟᱸ ᱡᱟ ᱟᱠᱟᱞ  ᱾  ᱱᱟᱜᱟᱢ  ᱠᱚᱨ ᱮᱱᱟᱜ ᱛᱮᱛᱮᱫ ᱫᱚ ᱱᱚᱣᱟ ᱠᱚᱨ ᱮ  ᱠᱷᱚᱱ  ᱜᱮ  ᱵᱟᱰᱟᱭᱚᱜᱼ ᱟ ᱾    

     ᱚᱠᱛᱚ ᱟ.ᱨ ᱩ  ᱟᱠᱟᱱᱟ ᱥᱟ.ᱨ ᱤ  ᱢᱮᱱᱠᱟᱷᱟᱱ  ᱵᱤᱱᱛᱤ  ᱨ ᱮᱱᱟᱜ ᱫᱷᱟ.ᱲ  ᱥᱩᱛᱩᱨ  ᱫᱚ ᱚᱱᱠᱟ 

ᱢᱮᱱᱟᱜᱼ ᱟ ᱾  ᱦᱟᱯᱲᱟᱢ  ᱡᱟᱸ ᱦᱟ ᱞᱮᱠᱟ ᱦᱚᱨ  ᱰᱟᱦᱟᱨ  ᱠᱚ ᱛᱚᱞ  ᱚᱴᱚ ᱟᱡᱟᱜᱼ ᱟ, ᱴᱷᱤᱠ  ᱱᱤᱛᱚᱜ 

ᱦᱚᱸ  ᱚᱱᱠᱟ ᱜᱮ  ᱢᱮᱱᱟᱜᱼ ᱟ ᱾  ᱱᱚᱣᱟ ᱵᱤᱱᱛᱤ  ᱫᱚ ᱜᱩᱨ ᱩ  ᱠᱚ ᱦᱚᱛᱮᱛᱮ  ᱦᱩᱭᱩᱜᱼ ᱟ ᱾  ᱵᱤᱱᱛᱤ  

ᱨ ᱮᱱᱟᱜ ᱯᱷᱮᱰᱟᱛ ᱠᱟᱛᱷᱟ ᱢᱤᱫ ᱨ ᱮᱦᱚᱸ  ᱵᱷᱤᱱᱟᱹ  ᱵᱷᱤᱱᱟᱹ  ᱜᱩᱨ ᱩ  ᱦᱚᱛᱮᱛᱮ  ᱱᱟᱥᱮ  ᱫᱚ ᱟ.ᱨ ᱩ  

ᱯᱷᱮᱨᱟᱣ ᱧᱚᱜ ᱟᱸ ᱡᱚᱢᱚᱜᱼ ᱟ ᱾  ᱥᱚᱢᱟᱱ  ᱡᱤᱱᱤᱥ  ᱜᱮ  ᱢᱮᱱᱠᱷᱟᱱ  ᱟᱠᱚᱣᱟᱜ ᱯᱟ.ᱨ ᱥᱤ  ᱦᱩᱱᱟ.ᱨ  

ᱪᱮ  ᱞᱟ.ᱭ ᱪᱮ  ᱵᱤᱱᱛᱤ  ᱨ ᱮᱱᱟᱜ ᱛᱚᱦᱚᱨ  ᱱᱟᱥᱮ  ᱵᱷᱮᱜᱟᱨᱟ ᱾  

     ᱥᱟᱱᱛᱟᱲ  ᱥᱟᱶᱛᱟ ᱨ ᱮ  ᱧᱮᱞᱚᱜ ᱠᱟᱱ  ᱵᱤᱱᱛᱤ  ᱠᱚ ᱫᱚ ᱦᱩᱭᱩᱜ ᱠᱟᱱᱟ - ᱪᱷᱟ.ᱴᱤᱭᱟ.ᱨ  ᱵᱤᱱᱛᱤ , 

ᱵᱟᱯᱞᱟ ᱵᱤᱱᱛᱤ , ᱠᱟᱨᱟᱢ  ᱵᱤᱱᱛᱤ , ᱡᱚᱢᱥᱤᱢ  ᱵᱤᱱᱛᱤ , ᱵᱷᱟᱸ ᱰᱟᱱ  ᱵᱤᱱᱛᱤ  ᱮᱢᱟᱱ  ᱠᱚ ᱾  

ᱵᱤᱱᱛᱤ  ᱪᱮᱛᱟᱱᱨ ᱮ  Dr. Sruhud Kumar bhowmik ᱟᱜ ᱢᱚᱛᱚ- ᱵᱤᱱᱛᱤ  ᱠᱟᱛᱷᱟ ᱨ ᱮᱱᱟᱜ ᱢᱮᱱᱮᱫ 

ᱫᱚ “ᱱᱮᱦᱚᱨ ” ᱵᱤᱱᱛᱤ  ᱥᱮ  ᱢᱤᱱᱚᱛᱤ ’ ᱱᱚᱣᱟ ᱟᱭ ᱩᱢᱟ.ᱱ  ᱠᱷᱚᱱ  ᱜᱮ  ᱦᱮᱡ  ᱟᱠᱟᱱᱟ ᱾  ᱛᱷᱩᱛᱤ  ᱥᱮ  

ᱜᱟᱯᱟᱞᱢᱟᱨᱟᱣ ᱛᱮ  ᱡᱟᱦᱟᱸ  ᱫᱚ ᱡᱟ.ᱛᱤ  ᱥᱟᱶᱛᱟ, ᱫᱷᱚᱨᱚᱢ , ᱞᱟᱭ-ᱞᱟᱠᱪᱟᱨ , ᱚᱛ ᱚᱯᱮᱞ  

ᱢᱟ.ᱱᱢᱤ  ᱥᱤᱨ ᱡᱚᱱ  ᱨ ᱮᱱᱟᱜ ᱠᱟᱛᱷᱟ ᱵᱟᱰᱟᱭᱚᱜ ᱠᱟᱱᱟ ᱾  

᱓ .᱑ - ᱪᱷᱟ.ᱴᱤᱭᱟ.ᱨ  ᱵᱤᱱᱛᱤ  (birth mythology) 

    ᱪᱷᱟ.ᱴᱤᱭᱟ.ᱨ  ᱠᱟ.ᱢᱤ   ᱚᱠᱛᱮ  ᱡᱟᱦᱟᱸ  ᱠᱚ ᱵᱤᱱᱛᱤᱭᱟ ᱚᱱᱟᱜᱮ  ᱪᱷᱟ.ᱴᱤᱭᱟ.ᱨ  ᱵᱤᱱᱛᱤ  ᱫᱚ ᱠᱚ 

ᱢᱮᱛᱟᱜᱼ ᱟ ᱾   ᱪᱷᱟ.ᱴᱤᱭᱟ.ᱨ  ᱫᱚ ᱥᱟᱱᱛᱟᱲ  ᱥᱟᱶᱛᱟ ᱨ ᱮᱱᱟᱜ ᱢᱤᱫ ᱢᱟᱨᱟᱝ ᱟ.ᱨ ᱤ  ᱠᱟᱱᱟ ᱾  ᱱᱚᱣᱟ 

ᱫᱚ ᱮᱛᱚᱦᱚᱵ ᱠᱟ.ᱢᱤ  ᱦᱚᱨᱟ ᱠᱟᱱᱟ ᱾  ᱢᱤᱫ ᱚᱲᱟᱜ ᱨ ᱮ  ᱢᱤᱫ ᱱᱟᱶᱟ ᱯᱮᱲᱟᱭ ᱦᱮᱡ  ᱞᱮᱱᱠᱷᱟᱱ  ᱯᱮ  

ᱢᱟᱦᱟᱸ  ᱪᱮ  ᱢᱚᱬᱮ  ᱢᱟᱦᱟᱸ  ᱛᱟᱭᱚᱢ  ᱩᱱᱤᱭᱟᱜ ᱪᱷᱟ.ᱴᱤᱭᱟ.ᱨ  ᱠᱟ.ᱢᱤ  ᱦᱚᱨᱟ ᱦᱩᱭᱩᱜᱼ ᱟ ᱾  

ᱡᱟᱦᱟᱸ  ᱛᱤᱱᱟᱹ ᱜ ᱵᱷᱩᱨ  ᱢᱤᱫ ᱴᱟᱝ ᱜᱤᱫᱽ ᱨᱟᱹ  ᱵᱟᱠᱚ ᱪᱷᱟ.ᱴᱤᱭᱟ.ᱨ  ᱟᱠᱟᱜ ᱫᱮᱭᱟ ᱩᱱᱤ  ᱵᱷᱩᱨ  

ᱫᱚ ᱵᱟᱭ ᱡᱟ.ᱛᱤ  ᱛᱟᱞᱟᱜᱼ ᱟ ᱾  ᱥᱟᱱᱛᱟᱲ  ᱥᱟᱶᱛᱟ ᱨ ᱮ  ᱪᱷᱟ.ᱴᱤᱭᱟ.ᱨ  ᱱᱚᱣᱟ ᱠᱷᱟᱹ ᱛᱤᱨ  ᱜᱮ  ᱚᱱᱟ 

ᱫᱚ ᱡᱟ.ᱛᱤ  ᱛᱟᱞᱟᱜ ᱞᱟ.ᱜᱤᱱ  ᱜᱮ  ᱾  ᱚᱲᱟᱜ ᱨ ᱤᱱ  ᱦᱟᱲᱟᱢ  ᱠᱚᱠᱚ ᱴᱷᱤᱠᱟ. ᱮᱭᱟ ᱡᱮ  ᱱᱩᱭ ᱦᱚᱸ  

ᱟᱞᱮ  ᱚᱲᱟᱜ ᱨ ᱤᱱᱤᱡ  ᱜᱟᱬᱟ ᱠᱟᱱ  ᱜᱮᱭᱟᱭ ᱾  ᱱᱚᱣᱟ ᱫᱚ ᱪᱟᱪᱚ ᱪᱷᱟ.ᱴᱤᱭᱟ.ᱨ  ᱦᱚᱸ  ᱠᱚ ᱢᱮᱱᱟ ᱾    

     ᱱᱚᱣᱟ ᱪᱷᱟ.ᱴᱤᱭᱟ.ᱨ  ᱵᱤᱱᱛᱤ  ᱨ ᱮᱫᱚ ᱯᱩᱭᱞᱩ  ᱛᱮ  ᱚᱛ ᱚᱯᱮᱞ  ᱢᱟ.ᱱᱢᱤ  ᱥᱤᱨ ᱡᱚᱱ  ᱠᱟᱛᱷᱟ ᱠᱚ 

ᱵᱤᱱᱛᱤᱭᱟ ᱾  ᱚᱠᱟ ᱞᱮᱠᱟᱛᱮ  ᱱᱚᱶᱟ ᱡᱟᱞᱟᱠᱟᱨ  ᱨ ᱮ  ᱚᱛ ᱚᱯᱮᱞ  ᱞᱮᱱᱟ ᱾  ᱞᱤᱴᱟ. ᱜᱚᱥᱟᱸ ᱭ 

ᱵᱚᱣᱟᱲ  ᱦᱟ.ᱠᱩ , ᱤᱪᱟ.ᱜ ᱦᱟ.ᱠᱩ ,ᱢᱟᱜᱟᱲ , ᱛᱟᱭᱟᱱ ,ᱞᱮ ᱸ ᱰᱮᱫ ᱨᱟᱡᱟ ᱫᱟᱨᱟᱭ ᱛᱮ  ᱦᱟᱥᱟ ᱪᱮ  ᱚᱛ 

ᱚᱯᱮᱞ  ᱨ ᱮᱱᱟᱜ ᱠᱟᱛᱷᱟ ᱠᱚ ᱨ ᱚᱲᱟ ᱾  ᱚᱱᱟ ᱛᱟᱭᱚᱢ  ᱯᱤᱞᱪᱩ  ᱦᱟᱲᱟᱢ  ᱟᱨ  ᱯᱤᱞᱪᱩ  ᱵᱩᱰᱷᱤ  

ᱦᱟᱸ ᱥ -ᱦᱟᱸ ᱥᱞᱤ  ᱪᱮᱬᱮ  ᱵᱤᱞᱤ  ᱠᱷᱚᱱ  ᱠᱤᱱ  ᱵᱤᱥᱟ.ᱲ  ᱟᱠᱟᱱ  ᱨ ᱮᱭᱟᱜ ᱱᱟᱜᱟᱢ  ᱠᱟᱛᱷᱟ ᱠᱚ 

ᱵᱤᱱᱛᱤᱭᱟ ᱾  ᱚᱠᱟᱨ ᱮ  ᱟᱨ  ᱚᱠᱟ ᱞᱮᱠᱟᱛᱮ  ᱢᱟᱨᱟᱝ ᱵᱳᱨ ᱳᱭ ᱦᱟᱨᱟ ᱵᱩᱨ ᱩ  ᱥᱟᱶᱛᱮ  ᱩᱱᱠᱤᱱ  ᱥᱩᱪ 

ᱥᱟᱨ ᱪᱟ ᱪᱷᱟ.ᱴᱤᱭᱟ.ᱨ  ᱞᱮᱫ ᱴᱤᱱᱟ ᱚᱱᱟ ᱠᱟᱛᱷᱟ ᱠᱚᱜᱮ  ᱵᱤᱱᱛᱤ  ᱛᱟᱞᱟᱛᱮ  ᱠᱟ.ᱦᱱᱤ   ᱠᱚ ᱞᱟ.ᱭ 

ᱥᱚᱫᱚᱨᱟ ᱾  ᱱᱚᱣᱟ ᱫᱚ ᱚᱠᱛᱮ  ᱡᱟ.ᱱᱤ  ᱜᱮ  ᱵᱤᱱᱛᱤ  ᱜᱮ  ᱵᱩᱜᱤᱭᱟ ᱾  ᱪᱷᱟ.ᱴᱤᱭᱟ.ᱨ  ᱵᱤᱱᱛᱤ  ᱫᱚ 

ᱪᱷᱟ.ᱴᱤᱭᱟ.ᱨ  ᱚᱠᱛᱮ  ᱜᱮ  ᱜᱟᱱᱚᱜᱼ ᱟ ᱾  ᱱᱟᱶᱟ ᱯᱮᱲᱟ ᱥᱟᱶᱛᱟ ᱛᱟᱞᱟᱨ ᱮ  ᱡᱟ.ᱛᱤ  ᱛᱟᱞᱟ ᱮ  

ᱨ ᱮᱱᱟᱜ ᱠᱟ.ᱢᱤ  ᱦᱚᱨᱟ ᱠᱟᱱᱟ ᱾  

᱓ .᱒ - ᱵᱟᱯᱞᱟ ᱵᱤᱱᱛᱤ  (marriage mythology) :- 

      ᱱᱚᱣᱟ ᱵᱟᱯᱞᱟ ᱵᱤᱱᱛᱤ  ᱫᱚ ᱫᱚᱥᱟᱨ  ᱵᱤᱱᱛᱤ  ᱠᱟᱱᱟ ᱥᱟᱱᱛᱟᱲ  ᱥᱟᱶᱛᱟ ᱨ ᱮᱱᱟᱜ ᱾  ᱱᱚᱣᱟ 

ᱵᱟᱯᱞᱟ ᱵᱤᱱᱛᱤ  ᱫᱟᱨᱟᱭ ᱛᱮ  ᱦᱚᱸ  ᱥᱟᱱᱛᱟᱲ  ᱥᱟᱶᱦᱮᱫ ᱦᱟᱨᱟ ᱵᱩᱨ ᱩ  ᱨ ᱮ  ᱫᱟᱲᱮ  ᱫᱚ ᱢᱮᱱᱟᱜᱼ ᱟ 

᱾  ᱢᱟ.ᱱᱢᱤ  ᱡᱤᱵᱚᱱ  ᱨ ᱮᱱᱟᱜ ᱫᱚᱥᱟᱨ  ᱵᱤᱱᱛᱤ  ᱠᱟᱱᱟ ᱾  ᱢᱤᱫ ᱜᱤᱫᱽ ᱨᱟᱹ  ᱦᱟᱨᱟ ᱡᱩᱣᱟᱹ ᱱ  

ᱞᱮᱱᱠᱷᱟᱱ  ᱡᱩᱨ ᱤ  ᱡᱚᱛᱟ ᱦᱩᱭᱩᱜᱼ ᱟ ᱾  ᱥᱚᱝᱥᱟᱨ  ᱫᱚᱲᱦᱚ ᱞᱟ.ᱜᱤᱫ ᱛᱮᱠᱷᱟᱱ  ᱵᱟᱨ ᱮᱭᱟ ᱚᱲᱟᱜ 

ᱢᱤᱫ ᱴᱟᱝ ᱦᱩᱭᱩᱜᱼ ᱟ ᱾  ᱵᱟᱯᱞᱟ ᱚᱠᱛᱮ  ᱡᱟᱦᱟᱸ   ᱵᱤᱱᱛᱤ  ᱠᱚ ᱚᱬᱦᱮ  ᱦᱩᱭᱩᱜᱼ ᱟ, ᱚᱱᱟ ᱜᱮ  

ᱵᱟᱯᱞᱟ ᱵᱤᱱᱛᱤ  ᱫᱚ ᱠᱚ ᱢᱮᱛᱟᱜᱼ ᱟ ᱾  ᱱᱚᱣᱟ ᱫᱚ ᱵᱟᱯᱞᱟ ᱚᱠᱛᱮ  ᱜᱮ  ᱵᱤᱱᱛᱤ  ᱜᱟᱱᱚᱜᱼ ᱟ ᱾  

ᱮᱴᱟᱜ ᱫᱤᱱ  ᱠᱚᱨ ᱮ  ᱫᱚ ᱮᱠᱟᱞ  ᱜᱮ  ᱵᱟᱝ ᱵᱩᱜᱤᱭᱟ ᱾  ᱱᱚᱣᱟ ᱵᱤᱱᱛᱤ  ᱨ ᱮᱫᱚ ᱧᱮᱛᱚᱦᱚᱵ ᱫᱚ ᱚᱛ 

ᱚᱯᱮᱞ  ᱢᱟ.ᱱᱢᱤ  ᱥᱤᱨ ᱡᱚᱱ  ᱨ ᱮᱱᱟᱜ ᱠᱟᱛᱷᱟ ᱠᱷᱚᱱ  ᱮᱛᱚᱦᱚᱵ ᱠᱟᱛᱮ  ᱵᱟᱯᱞᱟ ᱨ ᱮᱱᱟᱜ ᱠᱟ.ᱢᱤ  

ᱦᱚᱨᱟ ᱠᱚ ᱵᱤᱱᱛᱤ  ᱫᱟᱨᱟᱭ ᱛᱮ  ᱦᱩᱭᱩᱜᱼ ᱟ ᱾   

    ᱫᱟᱨᱟᱢ  ᱫᱟᱯᱟᱨᱟᱢ  ᱠᱟᱛᱷᱟ ᱠᱚ ᱦᱚᱸ  ᱵᱤᱱᱛᱤ  ᱞᱮᱠᱟᱛᱮ  ᱜᱟᱯᱟᱞᱢᱟᱨᱟᱣᱼ ᱟ ᱾  ᱜᱚᱴᱟ ᱜᱩᱴᱤ  

ᱵᱟᱝ ᱠᱟᱛᱮ  ᱱᱟᱥᱮ  ᱟ.ᱪᱩᱨ  ᱵᱤᱦᱩᱨ  ᱟᱛᱮ  ᱜᱟᱯᱟᱞᱢᱟᱨᱟᱣ ᱦᱩᱭᱩᱜᱼ ᱟ ᱾  ᱡᱟᱦᱟᱸ  ᱠᱚ ᱨ ᱚᱲᱟ ᱚᱱᱟ 

ᱨ ᱮᱱᱟᱜ ᱢᱮᱱᱮᱛ ᱫᱚ ᱟᱨ  ᱢᱤᱫ ᱴᱟᱝ ᱩᱠᱩ  ᱢᱮᱱᱛᱮ  ᱛᱟᱦᱮ ᱸ ᱱ  ᱾  ᱱᱚᱣᱟ ᱵᱟᱯᱞᱟ ᱵᱤᱱᱛᱤ  ᱨ ᱮᱫᱚ 

ᱚᱛ ᱚᱯᱮᱞ  ᱢᱟ.ᱱᱢᱤ  ᱥᱤᱨ ᱡᱚᱱ  ᱠᱟᱛᱷᱟ ᱠᱷᱚᱱ  ᱮᱛᱚᱦᱚᱵ ᱠᱟᱛᱮ  ᱵᱟᱯᱞᱟ ᱵᱤᱱᱛᱤ  ᱫᱷᱟ.ᱨ ᱤᱡ  ᱠᱚ 

ᱵᱤᱱᱛᱤᱭᱟ ᱾  ᱡᱟᱦᱟᱸ  ᱵᱤᱱᱛᱤᱜᱼ ᱟ ᱚᱱᱟ ᱵᱤᱱᱛᱤ  ᱫᱷᱟ.ᱨ ᱤᱡ  ᱜᱮ  ᱠᱚ ᱵᱤᱱᱛᱤᱭᱟ ᱾  ᱨ ᱚᱲ  ᱟᱠᱚ 

ᱥᱮᱨ ᱮᱧ  ᱟᱠᱚ ᱵᱤᱱᱛᱤ  ᱨ ᱟᱦᱟ ᱛᱮ  ᱾  ᱱᱟᱣᱟ ᱫᱚ ᱢᱤᱢᱤᱫ ᱜᱩᱨ ᱩ  ᱪᱮ  ᱯᱤᱨ ᱩᱫᱷᱩᱞ  ᱦᱟᱯᱲᱟᱢ  ᱠᱚ 

ᱦᱚᱛᱮᱛᱮ  ᱦᱩᱭᱩᱜᱼ ᱟ ᱾  ᱵᱟ.ᱲᱛᱤ  ᱠᱟᱛᱮ  ᱱᱚᱣᱟ ᱨ ᱮᱫᱚ ᱵᱟᱯᱞᱟ ᱨ ᱮᱱᱟᱜ ᱠᱟᱛᱷᱟ ᱨ ᱚᱲᱚᱜᱚᱜᱼ ᱟ 

᱾  ᱯᱤᱞᱪᱩ  ᱦᱟᱲᱟᱢ  ᱟᱨ  ᱯᱤᱞᱪᱩ  ᱵᱩᱰᱷᱤ  ᱚᱠᱟ ᱞᱮᱠᱟ ᱠᱤᱱ  ᱵᱟᱯᱞᱟ ᱞᱮᱱᱟ ᱾  ᱚᱠᱟ ᱞᱮᱠᱟᱭ ᱡᱩᱨ ᱤ  

ᱡᱚᱛᱟ ᱟᱠᱟᱫ ᱠᱤᱱᱟ ᱾  ᱚᱱᱟ ᱨ ᱮᱱᱟᱜ ᱠᱟᱛᱷᱟ ᱠᱚ ᱜᱮ  ᱯᱟᱨᱦᱟᱲ  ᱥᱟ.ᱦᱤᱡ  ᱵᱤᱱᱛᱤᱭᱟ ᱾   

᱓ .᱓ - ᱠᱟᱨᱟᱢ ᱵᱤᱱᱛᱤ (Karam myth)ᱺ - 

      ᱰᱨ . ᱨ ᱚᱛᱚᱱ  ᱦᱮᱢᱵᱨ ᱚᱢ  ᱞᱮᱠᱟᱛᱮ - ᱥᱟᱱᱛᱟᱲ  ᱠᱟᱨᱟᱢ  ᱵᱚᱸ ᱜᱟ ᱫᱚ ᱥᱮᱨ ᱢᱟ ᱨ ᱮᱱᱟᱜ ᱥᱟᱱ  

ᱪᱟᱸ ᱫᱚ ᱠᱩᱱᱟ.ᱢᱤ , ᱵᱷᱟᱫᱚᱨ  ᱠᱩᱱᱟ.ᱢᱤ , ᱢᱤᱫ ᱵᱟᱝ ᱵᱟᱨ ᱥᱤᱧ  ᱢᱟᱬᱟᱝ, ᱥᱚᱦᱨᱟᱭ ᱠᱩᱱᱟ.ᱢᱤ , 

ᱟᱜᱷᱟᱬ ᱠᱩᱱᱟ.ᱢᱤ  ᱠᱚᱨ ᱮ  ᱦᱚᱸ  ᱦᱩᱭᱩᱜᱼ ᱟ ᱾  

    ᱥᱟᱱᱛᱟᱲ  ᱥᱟᱶᱛᱟ ᱨ ᱮ  ᱟ.ᱰᱤ  ᱟᱭᱢᱟ ᱵᱚᱸ ᱜᱟ ᱵᱳᱨ ᱳ ᱠᱚ ᱢᱮᱱᱟᱜᱼ ᱟ ᱾  ᱚᱱᱟ ᱛᱟᱞᱟᱨ ᱮ  ᱠᱟᱨᱟᱢ  

ᱵᱚᱸ ᱜᱟ ᱵᱳᱨ ᱳ ᱪᱮ  ᱠᱟᱨᱟᱢ  ᱵᱤᱱᱛᱤ  ᱨ ᱮᱱᱟᱜ ᱴᱷᱟᱶ ᱫᱚ ᱪᱮᱛᱟᱱ  ᱨ ᱮᱜᱮ  ᱢᱮᱱᱟᱜᱼ ᱟ ᱾  ᱱᱚᱣᱟ 

ᱫᱚ ᱛᱮᱥᱟᱨ  ᱛᱷᱟᱨ  ᱨ ᱮᱱᱟᱜ ᱵᱤᱱᱛᱤ  ᱠᱟᱱᱟ ᱾  ᱦᱟᱯᱲᱟᱢ  ᱠᱚᱠᱚ ᱞᱟᱹ ᱭᱟ ᱡᱮ  ᱠᱟᱨᱟᱢ  ᱵᱚᱸ ᱜᱟ 

ᱫᱚ ᱠᱩᱲᱤ  ᱠᱟᱱᱟᱭ ᱾  ᱠᱟᱨᱟᱢ  ᱵᱚᱸ ᱜᱟ ᱚᱠᱛᱮ  ᱫᱚ ᱨ ᱟᱪᱟᱨ ᱮ  ᱠᱟᱨᱟᱢ  ᱰᱟ.ᱨ  ᱵᱤᱫ ᱠᱟᱛᱮ  ᱠᱚ 

ᱵᱚᱸ ᱜᱟ ᱵᱳᱨ ᱳᱭᱟ ᱾  ᱱᱚᱣᱟ ᱠᱟᱨᱟᱢ  ᱵᱚᱸ ᱜᱟ ᱚᱠᱛᱮ  ᱡᱟᱦᱟᱸ  ᱠᱚ ᱚᱦᱬᱮᱭᱟ ᱚᱱᱟᱜᱮ  ᱠᱟᱨᱟᱢ  

ᱵᱤᱱᱛᱤ  ᱠᱚ ᱢᱮᱛᱟᱜᱼ ᱟ ᱾   

       ᱠᱟᱨᱟᱢ  ᱜᱚᱥᱟᱸ ᱭ ᱫᱚ ᱢᱤᱫ ᱠᱤᱜ-ᱥᱟ.ᱬ ᱵᱚᱸ ᱜᱟ ᱠᱟᱱᱟᱭ ᱾  ᱦᱟᱯᱲᱟᱢ  ᱠᱚᱠᱚ ᱞᱟᱹ ᱭᱟ ᱡᱮ  

ᱠᱟᱨᱟᱢ  ᱜᱚᱥᱟᱸ ᱭ ᱫᱚ ᱠᱟ.ᱨ ᱢᱩ  ᱫᱷᱟ.ᱨ ᱢᱩ  ᱛᱤᱠᱤᱱ  ᱠᱤᱱ  ᱥᱮᱵᱟ ᱮᱛᱚᱦᱚᱵ ᱞᱮᱫᱮᱭᱟ ᱾  ᱠᱟᱨᱟᱢ  

ᱰᱟ.ᱨ  ᱵᱤᱫ ᱠᱟᱛᱮ  ᱚᱱᱟ ᱫᱷᱟᱨ ᱮ  ᱫᱷᱟᱨ ᱮ  ᱛᱮ  ᱠᱤᱱ  ᱮᱱᱮᱡᱽ  ᱟ.ᱪᱩᱨ  ᱞᱮᱜᱼ ᱟ ᱾  ᱠᱟᱨᱟᱢ  ᱜᱚᱥᱟᱸ ᱭ 

ᱜᱮ  ᱟ.ᱠᱤᱱ  ᱢᱤᱫ ᱴᱟᱝ ᱜᱟ.ᱭ ᱠᱟᱛᱷᱟᱭ ᱢᱮᱛᱟᱫ ᱠᱤᱱᱟ ᱚᱱᱠᱟ ᱜᱮᱠᱤᱱ  ᱠᱟ.ᱢᱤ  ᱠᱮᱜᱼ ᱟ ᱾  

ᱥᱟᱱᱛᱟᱲ  ᱠᱚᱣᱟᱜ ᱯᱟ.ᱛᱤᱭᱟ.ᱣ ᱡᱮ  ᱠᱟᱨᱟᱢ  ᱜᱚᱥᱟᱸ ᱭ ᱠᱩᱥᱤ  ᱚᱪᱚ ᱞᱮᱠᱷᱟᱱ  ᱩᱱᱤ  ᱠᱩᱥᱤ  ᱛᱮ  

ᱡᱚᱛᱚ ᱞᱮᱠᱟᱱ  ᱵᱟ.ᱲᱤᱡ  ᱜᱷᱚᱴᱚᱱ , ᱚᱨ ᱥᱚᱝ ᱟᱨ  ᱫᱩᱠ  ᱠᱚᱭ ᱥᱟᱦᱟ ᱠᱟᱜᱼ ᱟ ᱾  ᱱᱚᱣᱟ ᱠᱟᱨᱟᱢ  

ᱵᱤᱱᱛᱤ  ᱫᱚ ᱜᱩᱨ ᱩ  ᱠᱚ ᱦᱚᱛᱮᱛᱮ  ᱜᱮ  ᱵᱤᱱᱛᱤ  ᱦᱩᱭᱩᱜᱼ ᱟ ᱾  ᱜᱩᱨ ᱩ  ᱠᱚᱣᱟᱜ ᱵᱤᱱᱛᱤ  ᱛᱟᱞᱟ 

ᱛᱮᱜᱮ  ᱠᱟ.ᱨ ᱢᱩ  ᱟᱨ  ᱫᱷᱟᱹ ᱨ ᱢᱩ  ᱛᱤᱠᱤᱱᱟᱜ ᱠᱟᱛᱷᱟ ᱯᱟᱨᱦᱟᱲ  ᱥᱟ.ᱦᱤᱡ  ᱠᱚ ᱵᱤᱱᱛᱤᱭᱟ ᱾   

 

᱓ .᱔ - ᱡᱚᱢᱥᱤᱢ ᱵᱤᱱᱛᱤ(jom sim myth) 

       ᱥᱟᱱᱛᱟᱲ  ᱦᱚᱲ  ᱥᱟᱶᱦᱮᱫ ᱨ ᱮᱭᱟᱜ ᱟᱨ  ᱢᱤᱫᱴᱟᱝ ᱦᱚᱲᱢᱚ ᱦᱟ.ᱴᱤᱧ  ᱦᱩᱭᱩᱜᱼ ᱟ ᱠᱟᱱᱟ 

ᱡᱚᱢᱥᱤᱢ  ᱵᱤᱱᱛᱤ  ᱾  ᱱᱚᱣᱟ ᱵᱤᱱᱛᱤ  ᱡᱚᱛᱚ ᱠᱷᱚᱱ  ᱢᱟᱬᱟᱝ ᱵᱤᱱᱛᱤ  ᱠᱟᱱᱟ ᱢᱮᱱᱛᱮ  ᱦᱟᱯᱲᱟᱢ  

ᱠᱚᱨ ᱮ  ᱠᱚᱴᱷᱮᱱ  ᱠᱚ ᱟᱸ ᱡᱚᱢᱚᱜᱼ ᱟ ᱾  ᱱᱚᱣᱟ ᱡᱚᱢ  ᱥᱤᱢ  ᱵᱤᱱᱛᱤ  ᱫᱟᱨᱟᱭ ᱛᱮᱜᱮ  ᱫᱷᱟᱹ ᱨ ᱛᱤ  

ᱥᱤᱨ ᱡᱚᱱ  ᱟᱨ  ᱢᱟ.ᱱᱢᱤ  ᱥᱤᱨ ᱡᱚᱱ  ᱪᱮ  ᱚᱯᱮᱞ  ᱨ ᱮᱱᱟᱜ ᱠᱟᱛᱷᱟ ᱠᱚ ᱢᱮᱱᱟᱜᱼ ᱟ ᱾  ᱥᱟᱱᱛᱟᱲ  

ᱥᱟᱶᱛᱟ ᱨ ᱮᱱᱟᱜ ᱵᱤᱱᱛᱤ  ᱞᱮᱠᱟᱛᱮ  ᱵᱚᱱ  ᱧᱮᱞ  ᱞᱮᱱᱠᱷᱟᱱ  ᱱᱚᱣᱟ ᱫᱚ ᱯᱩᱱᱟᱜ ᱛᱷᱟᱨ  ᱨ ᱮᱱᱟᱜ 

ᱵᱤᱱᱛᱤ  ᱠᱟᱱᱟ ᱾  ᱱᱚᱣᱟ ᱡᱚᱢ  ᱥᱤᱢ  ᱵᱤᱱᱛᱤ  ᱨ ᱮᱫᱚ ᱚᱛ ᱚᱯᱮᱞ  ᱢᱟ.ᱱᱢᱤ  ᱥᱤᱨ ᱡᱚᱱ  ᱠᱷᱚᱱ  ᱮᱛᱚᱦ 

ᱠᱟᱛᱮ  ᱡᱚᱢ  ᱥᱤᱢ  ᱵᱤᱱᱛᱤ  ᱫᱷᱟ.ᱨ ᱤᱡ  ᱨ ᱮᱱᱟᱜ ᱠᱟᱛᱷᱟ ᱠᱚ ᱵᱤᱱᱛᱤᱭᱟ ᱾   

      ᱦᱚᱲ  ᱠᱚ ᱨ ᱮ ᱸ ᱜᱮᱡ  ᱚᱨ ᱮᱡ  ᱞᱮᱱᱠᱷᱟᱱ  ᱠᱟᱨᱟᱢ  ᱜᱚᱥᱟᱸ ᱭ ᱠᱚ ᱥᱮᱵᱟ ᱫᱮᱵᱟ ᱮᱭᱟ ᱾  ᱠᱟᱨᱟᱢ  

ᱜᱚᱥᱟᱸ ᱭ ᱟ.ᱥᱩᱞ  ᱠᱟᱛᱮ  ᱦᱚᱲ  ᱠᱚ ᱟᱱᱮᱡ  ᱫᱷᱟᱱᱮᱡ  ᱠᱚ ᱠᱤᱥᱟᱹ ᱬ ᱞᱮᱱᱠᱷᱟᱱ  ᱡᱚᱢᱥᱤᱢ  ᱵᱤᱱᱛᱤ  

ᱟᱠᱚ ᱾  ᱱᱚᱣᱟ ᱡᱚᱢ  ᱥᱤᱢ  ᱵᱤᱱᱛᱤ  ᱫᱚ ᱴᱟᱺ ᱰᱤ  ᱨ ᱮᱠᱚ ᱵᱚᱸ ᱜᱟᱭᱟ ᱾  ᱱᱚᱶᱟ ᱵᱤᱱᱛᱤ  ᱫᱚ ᱡᱚᱢᱥᱤᱢ  

ᱵᱤᱱᱛᱤ  ᱚᱠᱛᱮ  ᱜᱮ  ᱵᱤᱱᱛᱤ  ᱫᱚ ᱥᱚᱨ ᱮᱥᱟ ᱾  ᱮᱴᱟᱜ ᱫᱤᱱ  ᱠᱚᱨ ᱮ  ᱫᱚ ᱵᱟᱭ ᱵᱩᱜᱤᱭᱟ ᱾   

      ᱱᱚᱣᱟ ᱡᱚᱢᱥᱤᱢ  ᱵᱤᱱᱛᱤ  ᱠᱚᱨ ᱮ  ᱠᱷᱚᱱ  ᱵᱟᱰᱟᱭ ᱧᱟᱢᱚᱜ ᱠᱟᱱᱟ ᱮᱛᱚᱦᱚᱵ ᱨ ᱮᱫᱚ ᱯᱮᱭᱟ 

ᱯᱩᱨ ᱤ  ᱨ ᱮᱭᱟᱜ ᱠᱟᱛᱷᱟ ᱵᱟᱰᱟᱭ ᱧᱟᱢᱚᱜ ᱠᱟᱱᱟ ᱾  ᱚᱱᱟ ᱠᱚᱫᱚ ᱦᱩᱭᱩᱜ ᱠᱟᱱᱟ ᱥᱚᱨ ᱚᱜ ᱯᱩᱨ ᱤ , 

ᱢᱚᱧᱪᱚ ᱯᱩᱨ ᱤ  ᱟᱨ  ᱯᱟᱛᱟᱞ  ᱯᱩᱨ ᱤ  ᱾  ᱥᱚᱨ ᱚᱜ ᱯᱩᱨ ᱤ  ᱨ ᱮᱫᱚ ᱫᱮᱵ-ᱫᱮᱵᱟᱞᱚᱠ  ᱠᱚ ᱛᱟᱦᱮ ᱸ ᱱᱟ ᱾  

ᱢᱚᱧᱪᱚ ᱯᱩᱨ ᱤ  ᱨ ᱮᱫᱚ ᱩᱱ  ᱚᱠᱛᱚ ᱫᱚ ᱪᱮᱫ ᱦᱚᱸ  ᱵᱟᱭ ᱛᱟᱦᱮ ᱸ  ᱠᱟᱱᱟ ᱾  ᱜᱚᱴᱟ ᱯᱟᱲᱟ ᱫᱤᱱ  ᱜᱮ  

ᱛᱟᱦᱮ ᱸ  ᱠᱟᱱᱟ ᱾  ᱯᱟᱛᱟᱞ  ᱯᱩᱨ ᱤ  ᱨ ᱮᱫᱚ ᱮᱠᱷᱮᱱ  ᱡᱟᱞᱟᱯᱩᱨ ᱤ  ᱜᱮ  ᱛᱟᱦᱮ ᱸ  ᱠᱟᱱᱟ ᱾  ᱱᱚᱣᱟ 

ᱨ ᱮᱫᱚ ᱚᱛ ᱚᱯᱮᱞ  ᱢᱟ.ᱱᱢᱤ  ᱥᱤᱨ ᱡᱚᱱ  ᱠᱷᱚᱱ  ᱮᱛᱚᱦᱚᱵ ᱠᱟᱛᱮ  ᱪᱷᱩᱛ- ᱪᱷᱟ.ᱴᱤᱭᱟ.ᱨ , ᱵᱟᱯᱞᱟ, 

ᱜᱤᱫᱽ ᱨᱟᱹ  ᱜᱤᱫᱽ ᱨᱟᱹ  ᱠᱚ ᱪᱷᱩᱛ ᱵᱩᱠᱩᱛ ᱠᱷᱚᱱ  ᱥᱩᱪ ᱥᱟᱨ ᱪᱟ ᱠᱚᱨ ᱮᱱᱟᱜ ᱠᱟᱛᱷᱟ, ᱦᱚᱯᱚᱱ  

ᱠᱚ ᱡᱩᱨ ᱤ  ᱡᱚᱛᱟ ᱮᱱ  ᱨ ᱮᱱᱟᱜ ᱠᱟᱛᱷᱟ ᱠᱷᱚᱱ  ᱮᱛᱚᱦᱚᱵ ᱠᱟᱛᱮ  ᱡᱚᱢ  ᱥᱤᱢ  ᱵᱤᱱᱛᱤ  ᱫᱷᱟ.ᱨ ᱤᱡ  

ᱠᱚ ᱵᱤᱱᱛᱤᱭᱟ ᱾  

᱓ .᱕ - ᱵᱷᱟᱸ ᱰᱟᱱ ᱵᱤᱱᱛᱤ ( Purification Myth) 

      ᱵᱷᱟᱸ ᱰᱟᱱ  ᱫᱚ ᱢᱟ.ᱱᱢᱤ  ᱡᱤᱣᱤ  ᱨ ᱮᱱᱟᱜ ᱪᱮ  ᱥᱟᱱᱛᱟᱲ  ᱥᱟᱶᱛᱟ ᱨ ᱮᱱᱟᱜ ᱡᱚᱛᱚ ᱠᱷᱚᱱ  

ᱢᱩᱪᱟᱹ ᱫ ᱞᱟᱠᱪᱟᱨ  ᱠᱟᱱᱟ ᱾  ᱥᱟᱱᱛᱟᱲ  ᱥᱟᱶᱛᱟ ᱟᱨ  ᱥᱟᱱᱛᱟᱲᱤ  ᱥᱟᱶᱦᱮᱫ ᱞᱮᱠᱟᱛᱮ  ᱢᱩᱪᱟᱹ ᱫ 

ᱨ ᱮᱭᱟᱜ  ᱵᱤᱱᱛᱤ  ᱫᱚ ᱵᱷᱟᱸ ᱰᱟᱱ  ᱵᱤᱱᱛᱤ   ᱾  ᱵᱷᱟᱸ ᱰᱟᱱ  ᱠᱟ.ᱢᱤ  ᱦᱚᱨᱟ ᱫᱚ ᱱᱚᱣᱟ ᱠᱟᱱᱟ ᱢᱤᱫ 

ᱜᱚᱡ -ᱜᱩᱨ  ᱟᱠᱟᱱ  ᱦᱚᱲ  ᱡᱟ.ᱛᱤ  ᱛᱟᱞᱟ ᱨ ᱮᱱᱟᱜ ᱠᱟ.ᱢᱤ  ᱠᱟᱱᱟ ᱾  ᱱᱚᱣᱟ ᱵᱤᱱᱛᱤ  ᱫᱚ ᱢᱟ.ᱱᱢᱤ  

ᱦᱚᱯᱚᱱ  ᱜᱚᱡ -ᱜᱩᱨ  ᱠᱟᱛᱮ  ᱮᱱᱟᱝ ᱱᱚᱣᱟ ᱠᱟ.ᱢᱤ  ᱦᱚᱨᱟ ᱪᱮ  ᱵᱤᱱᱛᱤ  ᱫᱚ ᱦᱩᱭᱩᱜᱼ ᱟ ᱾  

ᱵᱷᱟᱸ ᱰᱟᱱ  ᱚᱠᱛᱮ  ᱡᱟᱦᱟᱸ  ᱵᱤᱱᱛᱤ  ᱠᱚ ᱵᱤᱱᱛᱤᱭᱟ ᱚᱱᱟᱜᱮ  ᱵᱷᱟᱸ ᱰᱟᱱ  ᱵᱤᱱᱛᱤ  ᱫᱚ ᱠᱚ 

ᱢᱮᱛᱟᱜᱼ ᱟ ᱾  ᱱᱚᱣᱟ ᱵᱤᱱᱛᱤ  ᱨ ᱮᱫᱚ ᱡᱚᱛᱚ ᱵᱤᱱᱛᱤ  ᱨ ᱮᱱᱟᱜ ᱠᱟᱛᱷᱟ ᱠᱚ ᱵᱤᱱᱛᱤᱭᱟ ᱾  

ᱥᱟᱱᱛᱟᱲ  ᱥᱟᱶᱛᱟ ᱨ ᱮ  ᱢᱤᱫ ᱦᱚᱲ  ᱮ  ᱵᱚᱸ ᱜᱟ ᱛᱟᱞᱟ ᱞᱮᱱᱠᱷᱟᱱ  ᱚᱠᱟ ᱞᱮᱠᱟ ᱚᱠᱟ ᱞᱮᱠᱟ ᱟᱡᱟᱜ 

ᱠᱟ.ᱢᱤ  ᱦᱚᱨᱟ ᱠᱚ ᱦᱩᱭᱩᱜᱼ ᱟ, ᱟᱱᱟ ᱠᱚ ᱠᱚ ᱵᱤᱱᱛᱤᱭᱟ ᱾  ᱯᱤᱞᱪᱩ  ᱦᱟᱲᱟᱢ  ᱟᱨ  ᱯᱤᱞᱪᱩ  ᱵᱩᱰᱷᱤ  

ᱛᱤᱠᱤᱱᱟᱜ ᱡᱤᱣᱤ  ᱵᱟ.ᱛᱤ  ᱦᱚᱲᱢᱚ ᱠᱷᱚᱱ  ᱟ.ᱯᱤᱨ  ᱮᱱ  ᱛᱟᱭᱚᱢ  ᱚᱠᱟ ᱞᱮᱠᱟ ᱠᱚ ᱠᱟ.ᱢᱤ  ᱞᱮᱜᱼ ᱟ 

᱾  ᱦᱟᱯᱲᱟᱢ  ᱠᱚᱠᱚ ᱞᱟ.ᱭ ᱟ.ᱜᱩ  ᱟᱠᱟᱫ ᱦᱚᱨ  ᱰᱟᱦᱟᱨ  ᱜᱮ  ᱵᱤᱱᱛᱤ  ᱫᱟᱨᱟᱭ ᱛᱮᱵᱚᱱ  ᱫᱚᱥᱟᱨᱟ ᱾  

 

᱔ - ᱠᱩᱫᱩᱢ(Riddle) :- 

     ᱠᱩᱫᱩᱢ  ᱫᱚ ᱥᱟᱱᱛᱟᱲᱤ  ᱥᱟᱶᱦᱮᱫ ᱨ ᱮᱱᱟᱜ ᱟᱹ ᱰᱤ  ᱢᱟᱨᱟᱝ ᱦᱟ.ᱴᱤᱧ  ᱠᱟᱱᱟ ᱾  ᱱᱚᱣᱟ ᱠᱩᱫᱩᱢ  

ᱫᱚ ᱥᱮᱫᱟᱭ ᱦᱟᱯᱲᱟᱢ  ᱠᱚᱣᱟᱜ ᱢᱚᱪᱟ ᱢᱚᱪᱟ ᱛᱮ  ᱦᱮᱡᱽ  ᱟ.ᱜᱩ  ᱟᱠᱟᱱᱟ ᱟᱨ  ᱱᱤᱛᱚᱜ ᱥᱟᱱᱛᱟᱲᱤ  

ᱥᱟᱶᱦᱮᱫ ᱟᱨ  ᱥᱟᱱᱛᱟᱲ  ᱥᱟᱶᱛᱟ ᱨ ᱮ  ᱵᱚᱞᱚᱱ  ᱟ.ᱜᱩᱜ ᱠᱟᱱᱟ ᱾  ᱠᱩᱫᱩᱢ  ᱨ ᱮᱱᱟᱜ ᱢᱮᱱᱮᱛ ᱫᱚ 

ᱦᱩᱭᱩᱜ ᱠᱟᱱᱟ ᱦᱤᱫᱤᱡ  ᱾  ᱱᱚᱣᱟ ᱫᱚ ᱯᱟ.ᱦᱤᱞ  ᱦᱟᱯᱲᱟᱢ  ᱠᱚ ᱵᱤᱨ  ᱵᱩᱨ ᱩ  ᱪᱮ  ᱥᱮ ᱸ ᱫᱽ ᱨ ᱟ 

ᱠᱟᱨ ᱠᱟ ᱠᱷᱚᱱ  ᱟᱨ  ᱵᱟᱝ ᱫᱤᱱᱢᱟ.ᱱ  ᱠᱟ.ᱢᱤ  ᱠᱟ.ᱥᱱᱤ  ᱠᱷᱚᱱ  ᱨ ᱩᱣᱟᱹ ᱲ  ᱠᱟᱛᱮ  ᱥᱤ ᱸ ᱜᱟ.ᱲ  ᱚᱠᱛᱮ  

ᱟᱠᱚᱨ ᱤᱱ  ᱜᱚᱲᱚᱢ  ᱜᱤᱫᱽ ᱨᱟᱹ  ᱠᱚ ᱠᱚ ᱞᱟᱹ ᱭ ᱟᱸ ᱡᱚᱢ  ᱟᱠᱚ ᱠᱟᱱ  ᱛᱟᱦᱮ ᱸ ᱱ  ᱾  ᱠᱩᱫᱩᱢ  ᱫᱚ 

ᱱᱚᱝᱠᱟᱱᱟᱜ ᱠᱟᱱᱟ ᱡᱟᱦᱟᱸ  ᱫᱚ ᱢᱤᱫ ᱦᱚᱲᱟᱜ ᱩᱭᱦᱟᱹ ᱨ  ᱫᱟᱲᱮ  ᱵᱟ.ᱲᱛᱤᱭᱟᱭ ᱾  ᱠᱩᱫᱩᱢ  ᱞᱟᱹ ᱭ 

ᱢᱟᱬᱟᱝ ᱨ ᱮ  ᱠᱚ ᱞᱟ.ᱭᱟ- “ᱠᱩᱫᱩᱢ  ᱨ ᱮ  ᱠᱩᱲᱤᱫ ᱠᱩᱲᱤᱫ” ᱾   

       ᱱᱚᱣᱟ ᱨ ᱮᱱᱟᱜ ᱢᱮᱱᱮᱛ ᱫᱚ ᱦᱩᱭᱩᱜ ᱠᱟᱱᱟ - ᱜᱤᱫᱤ  ᱠᱩᱲᱤᱫ ᱡᱟᱦᱟᱸ  ᱞᱮᱠᱟ ᱞᱟᱯᱷᱟᱝ 

ᱥᱮᱨ ᱢᱟ ᱨ ᱮ  ᱢᱟᱰᱨᱟᱣ ᱠᱟᱛᱮ  ᱦᱚᱸ  ᱟᱡᱟᱜ ᱱᱚᱡᱚᱨ  ᱫᱚ ᱞᱟᱛᱟᱨ  ᱨ ᱮ  ᱾  ᱫᱷᱟᱹ ᱨ ᱛᱤ  ᱨ ᱮ  ᱢᱮᱱᱟᱜ 

ᱟᱡᱟᱜ ᱡᱚᱢ  ᱠᱚ ᱢᱮᱱᱫᱚ ᱜᱩᱰᱩ  ᱪᱩᱴᱩ -ᱥᱟᱨ ᱜᱟ ᱠᱟᱠᱲᱟ ᱵᱤᱧ -ᱠᱤᱫᱤᱧ  ᱮᱢᱟᱱ  ᱨ ᱮ  ᱟᱡᱟᱜ 

ᱱᱚᱡᱚᱨ  ᱫᱚ ᱾  ᱚᱱᱠᱟ ᱜᱮ  ᱠᱩᱫᱩᱢ  ᱨ ᱮᱭᱟᱜ ᱛᱮᱞᱟ ᱚᱠᱚᱭ ᱢᱟᱬᱟᱝ ᱮ  ᱞᱟᱹ ᱭ ᱫᱟᱲᱮᱭᱟᱜᱼ ᱟ ᱾  

ᱨ ᱤᱪᱤ  ᱠᱩᱲᱤᱫ ᱞᱮᱠᱟ ᱜᱮ  ᱚᱱᱟ ᱠᱩᱫᱩᱢ  ᱨ ᱮᱱᱟᱜ ᱞᱟ.ᱱᱟ.ᱭ ᱦᱚᱭ ᱥᱟᱵ ᱧᱟᱢ  ᱜᱚᱫᱟ ᱾  ᱚᱱᱟ 

ᱠᱷᱟᱹ ᱛᱤᱨ  ᱠᱩᱫᱩᱢ  ᱞᱟᱹ ᱭ ᱢᱟᱬᱟᱝ ᱨ ᱮ  ᱠᱩᱫᱩᱢ  ᱠᱩᱲᱤᱫ ᱠᱩᱲᱤᱫ ᱠᱚ ᱞᱟᱹ ᱭᱟ ᱾  ᱡᱮᱞᱮᱠᱟ -   

ᱠᱩᱫᱩᱢ  ᱨ ᱮ  ᱠᱩᱲᱤᱫ ᱠᱩᱲᱤᱫ ᱚᱲᱟᱜᱟᱠᱚ ᱫᱩᱣᱟᱹ ᱨ  ᱟᱠᱚ ᱵᱟᱠᱚ ᱫᱟᱞᱚᱵᱟ ᱾  

 

᱕ - ᱢᱮᱱ ᱠᱟᱛᱷᱟ (Proverb) 

     ᱚᱱᱠᱟᱱᱟᱜ ᱠᱟᱛᱷᱟ ᱪᱮ  ᱚᱱᱠᱟᱱᱟᱜ ᱟ.ᱭᱟ.ᱛ ᱡᱟᱦᱟᱸ  ᱫᱚ ᱜᱟᱞᱢᱟᱨᱟᱣ ᱛᱟᱞᱟ ᱛᱮ  ᱥᱚᱫᱚᱨ  

ᱞᱮᱠᱷᱟᱱ  ᱚᱱᱟ ᱜᱟᱞᱢᱟᱨᱟᱣᱜ ᱨ ᱮᱭᱟᱜ ᱨ ᱮᱭᱟᱜ ᱦᱟᱢᱟᱞ  ᱛᱮᱫ ᱵᱟ.ᱲᱛᱤ  ᱜᱚᱫᱚᱜᱼ ᱟ ᱾  ᱚᱱᱮ  

ᱚᱱᱠᱟᱱ  ᱠᱟᱛᱷᱟ ᱠᱚ ᱪᱮ  ᱚᱱᱠᱟᱱ  ᱟ.ᱭᱟ.ᱛ ᱠᱚ ᱫᱚ ᱢᱮᱱ  ᱠᱟᱛᱷᱟ ᱾  ᱚᱱᱮ  ᱚᱱᱠᱟᱱ  ᱠᱟᱛᱷᱟ ᱪᱮ  

ᱚᱱᱠᱟᱱ  ᱟ.ᱭᱟ.ᱛ ᱠᱚ ᱫᱚ ᱢᱮᱱ  ᱠᱟᱛᱷᱟ ᱠᱚ ᱢᱮᱱᱟ ᱾  ᱢᱤᱫ ᱠᱟᱛᱷᱟ ᱛᱮ  ᱢᱮᱱ  ᱜᱟᱱᱚᱜᱼ ᱟ ᱾  

ᱦᱟᱯᱲᱟᱢ  ᱠᱚᱣᱟᱜ ᱢᱮᱱ  ᱟ.ᱜᱩ  ᱠᱟᱛᱷᱟ ᱜᱮ  ᱢᱮᱱ  ᱠᱟᱛᱷᱟ ᱫᱚᱵᱚᱱ  ᱢᱮᱛᱟᱜ ᱠᱟᱱᱟ ᱾  ᱱᱚᱣᱟ ᱫᱚ 

ᱢᱤᱫ ᱥᱟᱶᱦᱮᱫ ᱨ ᱮᱭᱟᱜ ᱢᱤᱫ ᱢᱟᱨᱟᱝ ᱦᱤ ᱸ ᱥ  ᱠᱟᱱᱟ ᱪᱮ  ᱫᱩᱨ ᱤᱵᱽ  ᱠᱟᱱᱟ ᱾  ᱢᱮᱱ  ᱠᱟᱛᱷᱟ ᱫᱚ 

ᱢᱟ.ᱱᱢᱤ  ᱡᱤᱭᱚᱱ  ᱨ ᱮᱱᱟᱜ ᱜᱷᱚᱴᱚᱱ  ᱠᱚᱨ ᱮ  ᱠᱷᱚᱱ  ᱜᱮ  ᱛᱩᱢᱟ.ᱞ  ᱟᱠᱟᱱ  ᱞᱟ.ᱠᱛᱤᱭᱟᱱᱟᱜ ᱠᱟᱛᱷᱟ 

ᱜᱮ  ᱾   

    ᱱᱚᱣᱟ ᱢᱮᱱ  ᱠᱟᱛᱷᱟ ᱫᱚ ᱦᱩᱰᱤᱧ  ᱜᱮᱭᱟ ᱢᱮᱱᱠᱷᱟᱱ  ᱱᱚᱣᱟ ᱛᱮᱜᱮ  ᱢᱟ.ᱱᱢᱤ  ᱠᱚ ᱥᱤᱠᱷᱱᱟᱛ 

ᱠᱚ ᱧᱟᱢᱟ ᱾  ᱥᱟᱱᱛᱟᱲᱤ  ᱥᱟᱶᱦᱮᱫ ᱨ ᱮ  ᱱᱚᱝᱠᱟ ᱟ.ᱰᱤ  ᱜᱟᱱ  ᱟ.ᱲᱟ. ᱟ.ᱭᱟ.ᱛ ᱠᱚ ᱢᱮᱱᱟᱜᱼ ᱟ ᱟᱨ  

ᱢᱟᱹ ᱱᱢᱤ  ᱠᱚ ᱥᱤᱠᱱᱟ.ᱛ ᱮ  ᱪᱟᱞ  ᱟᱠᱚᱣᱟ ᱾  ᱡᱟᱦᱟᱸ  ᱯᱟ.ᱨ ᱥᱤ  ᱨ ᱮᱱᱟᱜ ᱨ ᱚᱲ  ᱥᱟᱶᱦᱮᱫ ᱡᱟᱦᱟᱸ  

ᱛᱤᱱᱟᱹ ᱜ ᱥᱚᱨ ᱮᱥᱟ ᱚᱱᱟ ᱯᱟᱹ ᱨ ᱥᱤ  ᱨ ᱮᱱᱟᱜ ᱥᱟᱶᱦᱮᱫ ᱫᱚ ᱥᱟ.ᱨ ᱤ  ᱩᱱᱟᱹ ᱜ ᱜᱮ  ᱠᱤᱥᱟᱹ ᱬᱟ ᱾  

ᱟᱨ  ᱡᱟᱦᱟᱸ  ᱯᱟ.ᱨ ᱥᱤ  ᱪᱮ  ᱥᱟᱶᱦᱮᱫ ᱨ ᱮ  ᱜᱟᱵᱮᱭᱟᱱᱟᱜ ᱠᱟᱛᱷᱟ ᱪᱮ  ᱥᱚᱨ ᱮᱥᱟᱱᱟᱜ ᱠᱟᱛᱷᱟ ᱠᱚ 

ᱵᱟᱭ ᱛᱟᱦᱮ ᱸ ᱱᱟ ᱮᱱᱠᱷᱟᱱ  ᱚᱱᱟ ᱥᱟᱶᱦᱮᱫ ᱫᱚ ᱩᱱᱟᱹ ᱜ ᱵᱟᱭ ᱜᱟᱵᱮᱭᱟᱱᱟ ᱾  ᱱᱚᱣᱟ ᱢᱮᱱ  

ᱠᱟᱛᱷᱟ ᱫᱚ ᱯᱤᱲᱦᱤ  ᱛᱟᱭᱚᱢ  ᱯᱤᱲᱦᱤ  ᱥᱟᱱᱛᱟᱲ  ᱥᱟᱶᱛᱟ ᱨ ᱮ  ᱦᱮᱡᱽ  ᱟᱹ ᱜᱩᱜ ᱠᱟᱱᱟ ᱾  ᱦᱟᱱᱮ  

ᱛᱤᱥ  ᱯᱟ.ᱦᱤᱞ  ᱚᱠᱟ ᱠᱷᱚᱱ  ᱪᱚ ᱱᱚᱶᱟ ᱫᱚ ᱥᱟᱱᱛᱟᱲ  ᱥᱟᱶᱛᱟ ᱨ ᱮ  ᱨ ᱚᱲ  ᱛᱟᱞᱟᱛᱮ  ᱦᱮᱡᱽ  ᱟᱹ ᱜᱩᱜ 

ᱠᱟᱱᱟ, ᱚᱱᱟᱛᱮ  ᱱᱚᱶᱟ ᱫᱚ ᱚᱠᱚᱭ ᱟᱨ  ᱛᱤᱥ  ᱥᱤᱨ ᱡᱚᱱ  ᱞᱮᱜᱼ ᱟ ᱩᱱᱤ  ᱥᱤᱨ ᱡᱚᱱᱤᱭᱟ. ᱟᱜ ᱧᱩᱛᱩᱢ  

ᱫᱚ ᱵᱟᱝ ᱵᱟᱰᱟᱭᱚᱜᱼ ᱟ ᱾  ᱱᱚᱣᱟ ᱫᱚ ᱵᱟ.ᱲᱛᱤ  ᱠᱟᱛᱮ  ᱟ.ᱛᱩ  ᱴᱚᱞᱟ ᱨ ᱮ  ᱧᱮᱞᱚᱜᱼ ᱟ ᱾  ᱫᱟ.ᱭᱠᱟ. 

ᱞᱮᱠᱟᱛᱮ  ᱮᱢᱮᱱᱟ- 

ᱚᱠᱛᱚ ᱫᱚ ᱚᱠᱚᱭ ᱦᱚᱸ  ᱵᱟᱭ ᱛᱟᱺ ᱜᱤ  ᱢᱮᱭᱟ ᱾  

ᱪᱮᱫ ᱞᱮᱠᱟᱢ  ᱮᱨᱟ ᱚᱱᱠᱟ ᱜᱮᱢ  ᱤᱨᱟ ᱾  

ᱚᱠᱚᱭᱟᱜ ᱜᱮ ᱸ ᱫᱟᱜ ᱛᱟᱭ, ᱩᱱᱤᱭᱟᱜ ᱨ ᱟᱵᱟᱝ ᱛᱟᱭ,ᱟᱯᱟᱛ ᱜᱩᱱᱟ. ᱯᱩᱛ ᱾  

 

᱖ - ᱵᱷᱮᱱᱛᱟ ᱠᱟᱛᱷᱟ (Idioms) 

      ᱢᱮᱱ  ᱠᱟᱛᱷᱟ ᱟᱨ  ᱵᱷᱮᱱᱛᱟ ᱠᱟᱛᱷᱟ ᱫᱚ ᱵᱟᱝ ᱢᱤᱫᱼ ᱟ ᱾  ᱪᱮᱠᱟᱛᱮ  ᱵᱷᱮᱱᱛᱟ ᱠᱟᱛᱷᱟ ᱫᱚ 

ᱢᱤᱫ ᱮᱢ  ᱨ ᱚᱲᱟ ᱟᱨ  ᱢᱤᱫ ᱮᱢ  ᱵᱩᱡᱷᱟᱹ ᱣᱟ ᱾  ᱢᱮᱱ  ᱫᱚ ᱟ.ᱲᱟ. ᱟ.ᱭᱟ.ᱛ ᱨ ᱮᱱᱟᱜ ᱚᱠᱟ 

ᱵᱩᱡᱷᱟᱹ ᱣᱼ ᱟ ᱥᱮ  ᱵᱩᱡᱷᱟᱹ ᱣ ᱦᱚᱪᱚ ᱞᱟ.ᱜᱤᱫ ᱛᱮ  ᱨ ᱚᱲᱚᱜᱚᱜᱼ ᱟ ᱚᱱᱟ ᱢᱮᱱᱮᱛ ᱫᱚ ᱵᱟᱝ ᱵᱩᱡᱷ 

ᱦᱚᱪᱚ ᱠᱟᱛᱮᱫ ᱮᱴᱟᱜ ᱢᱤᱫ ᱢᱮᱱᱮᱛ ᱵᱩᱡᱷᱟᱹ ᱣᱼ ᱟ ᱾  ᱱᱚᱣᱟ ᱵᱷᱮᱱᱛᱟ ᱠᱟᱛᱷᱟ ᱫᱚ ᱵᱷᱮᱫ ᱛᱮ  

ᱨ ᱚᱲ  ᱜᱮ  ᱵᱷᱮᱱᱛᱟ ᱨ ᱚᱲ  ᱾  ᱵᱷᱮᱱᱛᱟ ᱠᱟᱛᱷᱟ ᱨ ᱮᱱᱟᱜ ᱫᱚ ᱵᱷᱮᱫ ᱛᱮᱫ ᱫᱚ ᱵᱷᱟᱝᱜᱟᱣ  

ᱦᱩᱭᱩᱜᱼ ᱟ ᱾   

      ᱥᱟᱱᱛᱟᱲᱤ  ᱥᱟᱶᱦᱮᱫ ᱨ ᱮ  ᱱᱚᱝᱠᱟᱱ  ᱜᱟᱵᱮᱭᱟᱱ  ᱠᱟᱛᱷᱟ ᱠᱚ ᱢᱮᱱᱟᱜ ᱛᱮ  ᱟ.ᱰᱤ  ᱥᱚᱲᱚᱢ  

ᱟ.ᱭᱠᱟ.ᱶ ᱠᱟᱱᱟ ᱾  ᱥᱟᱶᱦᱮᱫ ᱛᱟᱞᱟᱨ ᱮ  ᱢᱮᱱ  ᱠᱟᱛᱷᱟ ᱵᱷᱮᱱᱛᱟ ᱠᱟᱛᱷᱟ ᱠᱚ ᱛᱟᱦᱮ ᱸ ᱱ  ᱠᱷᱟᱱ  

ᱯᱟᱲᱦᱟᱣ ᱡᱚᱝ ᱨ ᱮ  ᱪᱮ  ᱟᱧᱡᱚᱢ  ᱡᱚᱝ ᱨ ᱮ  ᱱᱟᱯᱟᱭ ᱵᱩᱡᱷᱟᱹ ᱣᱼ ᱟ ᱾  ᱥᱟᱱᱛᱟᱲᱤ  ᱥᱟᱶᱛᱟ ᱨ ᱮᱦᱚᱸ  

ᱱᱚᱣᱟ ᱵᱷᱮᱱᱛᱟ ᱠᱟᱛᱷᱟ ᱨ ᱮᱱᱟᱜ ᱴᱷᱟᱶ ᱫᱚ ᱟ.ᱰᱤ  ᱩᱥᱩᱞ  ᱨ ᱮ  ᱢᱮᱱᱟᱜᱼ ᱟ ᱾  ᱡᱮᱞᱮᱠᱟ ᱵᱟᱯᱞᱟ 

ᱨ ᱮ  ᱪᱷᱩᱛ ᱪᱷᱟ.ᱴᱤᱭᱟ.ᱨ  ᱨ ᱮ , ᱜᱚᱡᱽ -ᱜᱩᱨ  ᱨ ᱮ , ᱟᱨ  ᱦᱚ ᱱᱚᱝᱠᱟ ᱟ.ᱰᱤ  ᱞᱮᱠᱟᱱ  ᱴᱷᱟᱣ ᱨ ᱮᱵᱚᱱ  

ᱵᱮᱵᱷᱟᱨ  ᱮᱫᱟ ᱾  ᱡᱮᱞᱮᱠᱟ - “ᱵᱩᱠᱩᱝ ᱵᱮᱯᱟᱨ  ᱮ  ᱪᱟᱞᱟᱣ ᱮᱱᱟ”  ᱾  ᱥᱚᱡᱷᱮ  ᱧᱮᱞ  ᱞᱮᱠᱷᱟᱱ  

ᱴᱷᱟᱹ ᱣᱠᱟᱹ  ᱵᱟᱰᱟᱭᱚᱜ ᱠᱟᱱᱟ ᱾  ᱢᱮᱱ  ᱠᱟᱛᱷᱟ ᱱᱚᱣᱟ ᱨ ᱮᱱᱟᱜ ᱩᱠᱩ  ᱢᱮᱱᱮᱛ ᱾   ᱢᱮᱱᱠᱷᱟᱱ  

ᱱᱚᱣᱟ ᱨ ᱮᱱᱟᱜ ᱩᱠᱩ  ᱢᱮᱱᱮᱛ ᱢᱮᱱᱟᱜᱼ ᱟ ᱾  ᱱᱚᱣᱟ ᱨ ᱮᱱᱟᱜ ᱢᱮᱱᱮᱛ ᱦᱩᱭᱩᱜ ᱠᱟᱱᱟ ᱜᱚᱡᱽ -ᱜᱩᱨ  

᱾  ᱱᱚᱣᱟ ᱠᱟᱛᱷᱟ ᱜᱮ  ᱟᱨ  ᱢᱤᱫ ᱦᱚᱲᱮᱢ  ᱢᱮᱛᱟᱭ ᱠᱷᱟᱱ  ᱢᱚᱱᱮᱨ ᱮ  ᱵᱟ.ᱲᱤᱡ  ᱩᱭᱦᱟᱹ ᱨ  ᱦᱤᱡᱩᱜᱼ ᱟ 

᱾  ᱚᱱᱟ ᱠᱟᱛᱷᱟ ᱜᱮ  ᱵᱷᱮᱱᱛᱟ ᱠᱟᱛᱷᱟ ᱞᱮᱠᱟᱛᱮ  ᱥᱚᱫᱚᱨ  ᱞᱮᱠᱷᱟᱱ  ᱟᱸ ᱡᱚᱢ  ᱡᱚᱝ ᱨ ᱮ  ᱱᱟᱯᱟᱭ 

ᱵᱩᱡᱷᱟᱹ ᱣᱼ ᱟ ᱾  

            

᱗ - ᱵᱟ.ᱣᱞᱤ  ( Rhymes) 

     ᱱᱚᱣᱟ ᱵᱟ.ᱣᱞᱤ  ᱪᱮ  ᱜᱤᱫᱽ ᱨᱟᱹ  ᱵᱟ.ᱣᱞᱤ  ᱫᱚ ᱥᱟᱱᱛᱟᱲᱤ  ᱥᱟᱶᱦᱮᱫ ᱨ ᱮᱱᱟᱜ ᱢᱤᱫ ᱴᱟᱝ 

ᱦᱚᱲᱢᱚ ᱦᱟ.ᱴᱤᱧ  ᱜᱮ  ᱠᱟᱱᱟ ᱾  ᱱᱚᱣᱟ ᱦᱚᱸ  ᱡᱩᱜᱽ  ᱡᱩᱜᱽ  ᱠᱷᱚᱱ  ᱥᱟᱱᱛᱟᱲ  ᱥᱟᱣ ᱛᱮ  ᱦᱮᱡᱽ  

ᱟᱹ ᱜᱩ  ᱠᱟᱱᱟ ᱾  ᱜᱤᱫᱽ ᱨᱟᱹ  ᱠᱚ ᱵᱷᱩᱞᱟᱹ ᱣ ᱞᱟ.ᱜᱤᱫ ᱪᱷᱟᱸ ᱫᱟᱣ ᱟᱠᱟᱱ  ᱠᱟᱛᱷᱟ ᱠᱚ ᱨ ᱟ.ᱲ  ᱟᱨ  

ᱨ ᱟᱦᱟ ᱚᱱᱚᱬᱦᱮ ᱸ  ᱛᱟᱞᱟ ᱛᱮ  ᱥᱚᱫᱚᱨ  ᱜᱮ  ᱜᱤᱫᱽ ᱨᱟᱹ  ᱵᱟ.ᱣᱞᱤ  ᱠᱚ ᱢᱮᱛᱟᱜ ᱠᱟᱱᱟ ᱾  ᱱᱚᱣᱟ ᱫᱚ 

ᱜᱤᱫᱽ ᱨᱟᱹ  ᱠᱚ ᱵᱷᱩᱞᱟ.ᱣ ᱠᱚ ᱞᱟ.ᱜᱤᱱ  ᱪᱷᱟᱸ ᱫᱟᱣ ᱟᱠᱟᱱ  ᱢᱤᱫ ᱚᱬᱦᱮ ᱸ  ᱪᱮ  ᱠᱟᱛᱷᱟ ᱠᱟᱱᱟ ᱾  

ᱱᱚᱣᱟ ᱫᱚ ᱥᱮᱫᱟᱭ ᱠᱷᱚᱱ  ᱜᱮ  ᱦᱮᱡ  ᱟᱹ ᱜᱩ  ᱟᱠᱟᱱᱟ ᱾  ᱟᱭᱳ ᱦᱚᱲ  ᱠᱚ ᱜᱤᱫᱽ ᱨᱟᱹ  ᱠᱚ ᱟᱠᱚᱣᱟᱜ 

ᱠᱚᱞᱮ  ᱠᱩᱠᱷᱤ  ᱨ ᱮ  ᱦᱮᱣ-ᱦᱚᱵᱚᱨ  ᱠᱟᱛᱮ  ᱠᱚ ᱵᱷᱩᱞᱟᱹ ᱣ ᱠᱚᱣᱟ ᱾  ᱵᱟ.ᱣᱞᱤ  ᱫᱚ ᱜᱤᱫᱽ ᱨᱟᱹ  

ᱵᱷᱩᱞᱟᱹ ᱣ ᱪᱮ  ᱮᱱᱮᱡ  ᱡᱚᱝ ᱚᱠᱛᱮ  ᱨ ᱮ  ᱠᱚ ᱵᱟ.ᱣᱞᱤᱭᱟ ᱾   

      ᱥᱟᱱᱛᱟᱲ  ᱥᱟᱶᱛᱟ ᱨ ᱮ  ᱟᱹ ᱰᱤ  ᱫᱤᱱ  ᱠᱷᱚᱱ  ᱜᱮ  ᱱᱚᱣᱟ ᱜᱤᱫᱽ ᱨᱟᱹ  ᱵᱟ.ᱣᱞᱤ  ᱫᱚ ᱟᱭᱳ ᱦᱚᱲ  

ᱠᱚᱣᱟᱜ ᱢᱚᱪᱟ ᱢᱚᱪᱟ ᱛᱮ  ᱦᱮᱡ  ᱟ.ᱜᱩ  ᱟᱠᱟᱱᱟ ᱾  ᱱᱚᱣᱟ ᱫᱚ ᱵᱟ.ᱲᱛᱤ  ᱠᱟᱛᱮ  ᱟ.ᱛᱩ  ᱚᱲᱟᱜ ᱨ ᱮ  

ᱧᱮᱞᱚᱜ ᱠᱟᱱᱟ ᱪᱮ  ᱟᱸ ᱡᱚᱢᱚᱜᱼ ᱟ ᱾  ᱱᱚᱣᱟ ᱜᱤᱫᱽ ᱨᱟᱹ  ᱵᱟ.ᱣᱞᱤ  ᱫᱚ ᱛᱤᱥ  ᱠᱷᱚᱱ  ᱥᱤᱨ ᱡᱚᱱ  

ᱟᱠᱟᱱᱟ ᱟᱨ  ᱚᱠᱚᱭ ᱫᱟᱨᱟᱭ ᱛᱮ  ᱚᱠᱟᱨ ᱮ  ᱦᱩᱭ ᱟᱠᱟᱱᱟ ᱚᱱᱟ ᱵᱟᱰᱟᱭ ᱫᱚ ᱚᱦᱚᱣᱟᱱ  ᱜᱮᱭᱟ ᱾  

ᱱᱚᱣᱟ ᱫᱚ ᱟᱸ ᱡᱚᱢ  ᱟ.ᱜᱩᱣᱟᱜ ᱠᱟᱱᱟ ᱾  ᱜᱤᱫᱽ ᱨᱟᱹ  ᱦᱚᱯᱚᱱ  ᱠᱚ ᱨᱟᱜ ᱞᱮᱠᱷᱟᱱ  ᱪᱮ  ᱵᱟᱠᱚ 

ᱡᱟ.ᱯᱤᱫ ᱠᱷᱟᱱ  ᱵᱟ.ᱣᱞᱤ  ᱫᱟᱨᱟᱭ ᱛᱮᱠᱚ ᱡᱟ.ᱯᱤᱫ ᱚᱪᱚ ᱠᱚᱣᱟ ᱾  ᱱᱚᱣᱟ ᱵᱟ.ᱣᱞᱤ  ᱠᱚᱨ ᱮ  ᱫᱚ 

ᱵᱟ.ᱲᱛᱤ  ᱠᱟᱛᱮ  ᱚᱱᱚᱬᱦᱮ ᱸ  ᱨ ᱟᱥᱟ, ᱨ ᱟᱣᱟᱞ  ᱥᱟ.ᱦᱤᱡ  ᱥᱚᱫᱚᱨ ᱚᱜ ᱠᱟᱱᱟ ᱾  ᱱᱚᱣᱟ ᱨ ᱮᱫᱚ ᱟᱹ ᱰᱤ  

ᱥᱚᱲᱚᱢ  ᱨ ᱟᱥᱟ ᱢᱮᱱᱟᱜᱼ ᱟ ᱾  ᱱᱚᱣᱟ ᱟᱸ ᱡᱚᱢ  ᱛᱟᱨᱟ ᱜᱤᱫᱽ ᱨᱟᱹ  ᱨ ᱟᱜ ᱦᱚᱸ ᱭ ᱛᱷᱤᱨ  ᱜᱚᱫᱚᱣᱟᱭ 

᱾  ᱱᱚᱣᱟ ᱫᱚ ᱯᱮ  ᱦᱟ.ᱴᱤᱧ  ᱨ ᱮ  ᱦᱟ.ᱴᱤᱧ  ᱟᱠᱟᱱᱟ ᱾  ᱡᱮᱞᱮᱠᱟ - ᱑ - ᱜᱤᱫᱽ ᱨᱟᱹ  ᱠᱚ ᱡᱟ.ᱯᱤᱫ ᱠᱚ 

ᱨ ᱮᱱᱟᱜ ᱵᱟ.ᱣᱞᱤ  ᱒ - ᱨᱟᱜ ᱛᱷᱤᱨ ᱩᱜ ᱞᱟ.ᱜᱤᱫ ᱵᱟ.ᱣᱞᱤ  ᱓ - ᱮᱱᱮᱡ  ᱡᱚᱝ ᱞᱟ.ᱜᱤᱫ ᱵᱟ.ᱣᱞᱤ  ᱾   

᱘- ᱵᱟᱠᱷᱮᱬ (Things to say with your voice during worship) 

     ᱡᱚᱛᱚ ᱞᱮᱠᱟᱱ  ᱵᱚᱸ ᱜᱟ ᱵᱳᱨ ᱳ ᱞᱟ.ᱜᱤᱫ ᱜᱮ  ᱟ.ᱰᱤ  ᱥᱮᱫᱟᱭ ᱠᱷᱚᱱ  ᱦᱟᱯᱲᱟᱢ  ᱠᱚ ᱵᱟᱠᱷᱮᱬ 

ᱠᱚ ᱵᱮᱱᱟᱣ ᱟᱠᱟᱜᱼ ᱟ ᱾  

 

᱑᱐- ᱢᱟᱱᱛᱟᱨ  (Spells) 

       ᱱᱚᱣᱟ ᱢᱟᱱᱛᱟᱨ  ᱨ ᱮ  ᱫᱚ ᱵᱚᱸ ᱜᱟ ᱵᱳᱨᱳ ᱠᱚᱣᱟᱜ ᱫᱟᱲᱮ  ᱢᱮᱱᱟᱜᱼ ᱟ ᱾  ᱱᱚᱣᱟ ᱢᱟᱱᱛᱟᱨ  

ᱫᱟᱨᱟᱭ ᱛᱮᱜᱮ  ᱥᱚᱨ ᱚᱜᱽ  ᱯᱩᱨ ᱤ  ᱨ ᱮ  ᱢᱮᱱᱟᱜ ᱠᱚ ᱫᱮᱵᱽ -ᱫᱮᱵᱟᱞᱚᱠ  ᱠᱚ ᱛᱚᱲᱮ  ᱥᱩᱛᱟᱹ ᱢ  ᱛᱮ  

ᱫᱷᱟᱹ ᱨ ᱛᱤ  ᱯᱩᱨ ᱤ  ᱛᱮᱠᱚ ᱟᱬᱜᱚ ᱦᱤᱡᱩᱜᱼ ᱟ ᱾  ᱱᱚᱣᱟ ᱢᱤᱫᱴᱟᱝ ᱵᱚᱸ ᱜᱟ ᱵᱳᱨ ᱳ ᱠᱚᱣᱟᱜ ᱢᱤᱫ 

ᱢᱟᱨᱟᱝ ᱫᱩᱨ ᱤᱵᱽ  ᱠᱟᱱᱟ ᱾  ᱱᱚᱣᱟ ᱫᱚ ᱵᱟ.ᱲᱛᱤ  ᱠᱟᱛᱮ  ᱜᱩᱨ ᱩ  ᱪᱮᱞᱟ ᱠᱚ ᱛᱟᱞᱟᱨ ᱮ  ᱧᱮᱞᱚᱜ 

ᱠᱟᱱᱟ ᱾  ᱟ.ᱛᱩ  ᱚᱲᱟᱜ ᱠᱚᱨ ᱮ  ᱢᱤᱢᱤᱫ ᱫᱷᱟᱣ ᱜᱩᱨ ᱩ  ᱪᱮᱞᱟ ᱠᱚ ᱵᱚᱸ ᱜᱟ ᱵᱳᱨᱳ ᱫᱟᱲᱮ  ᱧᱟᱢ  

ᱞᱟ.ᱜᱤᱫ ᱛᱮ  ᱯᱤ ᱸ ᱰᱟ. ᱠᱚ ᱵᱮᱨ ᱮᱫᱟ ᱾  ᱚᱱᱟ ᱯᱤ ᱸ ᱰᱟ. ᱨ ᱮᱜᱮ  ᱜᱩᱨ ᱩ  ᱪᱮᱞᱟ ᱢᱟᱱᱛᱟᱨ  ᱟᱛᱮ  

ᱵᱚᱸ ᱜᱟ ᱫᱟᱲᱮ  ᱠᱚ ᱟᱛᱟᱝ-ᱟ ᱾  

 

᱑ ᱑ - ᱡᱷᱟ.ᱨᱱᱤ  (A song invoking the goddess Devata) 

      ᱱᱚᱣᱟ ᱡᱷᱟ.ᱨ ᱱᱤ  ᱫᱚ ᱜᱩᱨ ᱩ  ᱟᱨ  ᱪᱮᱞᱟ ᱠᱚᱣᱟᱜ ᱠᱟᱱᱟ ᱾  ᱜᱩᱨ ᱩ  ᱪᱮᱞᱟ ᱡᱚᱠᱷᱚᱱ  ᱢᱟᱱᱛᱟᱨ  

ᱠᱚ ᱪᱮᱫᱟᱜᱼ ᱟ ᱟᱨ  ᱚᱱᱟ ᱪᱮᱫ ᱚᱠᱛᱚ ᱨ ᱮ  ᱢᱤ ᱼ ᱢᱤᱫ ᱚᱠᱛᱚ ᱫᱚ ᱠᱚ ᱨᱟᱦᱟ ᱟᱛᱮ  ᱠᱚ ᱥᱮᱨ ᱮᱧᱟᱠᱚ 

ᱚᱬᱦᱮᱭᱟ ᱾  ᱡᱟᱦᱟᱸ  ᱠᱚ ᱚᱬᱦᱮᱭᱟ ᱚᱱᱟ ᱫᱚ ᱨᱟ.ᱲ  ᱠᱟᱛᱮ  ᱠᱚ ᱥᱚᱫᱚᱨᱟ ᱚᱱᱟ ᱜᱮ  ᱡᱷᱟ.ᱨ ᱱᱤ  ᱠᱚ 

ᱢᱮᱛᱟᱜ ᱠᱟᱱᱟ ᱾   

 

᱑ ᱒ - ᱥᱤᱸ ᱜᱽ ᱨᱟ.ᱭ(folk ballad) 

         ᱥᱤ ᱸ ᱜᱽ ᱨ ᱟ.ᱭ ᱫᱚ ᱚᱱᱟ ᱠᱟᱱᱟ ᱡᱟᱦᱟᱸ  ᱫᱚ ᱥᱮᱨ ᱮᱧ  ᱟᱛᱮ  ᱠᱟ.ᱦᱱᱤ  ᱠᱚ ᱞᱟᱹ ᱭᱟ ᱾  ᱱᱚᱣᱟ 

ᱫᱤᱠᱩ  ᱛᱮᱫᱚ ᱞᱳᱠ  ᱜᱟᱛᱷᱟ ᱠᱚ ᱢᱮᱛᱟᱜ ᱠᱟᱱᱟ ᱾  ᱱᱚᱣᱟ ᱥᱤ ᱸ ᱜᱽ ᱨ ᱟ.ᱭ ᱛᱟᱞᱟ ᱛᱮᱜᱮ  ᱡᱟ.ᱛᱤ  

ᱥᱟᱶᱛᱟ ᱞᱟᱭ-ᱞᱟᱠᱪᱟᱨ  ᱠᱚ ᱠᱚ ᱞᱟᱹ ᱭᱟ ᱥᱮᱨ ᱮᱧ  ᱟᱨ  ᱨ ᱚᱲ  ᱟᱠᱟᱨ  ᱛᱮ  ᱾  ᱥᱤ ᱸ ᱜ 

 

ᱨᱤᱞ  ᱧᱟᱢ (Conclusion) 

     ᱱᱚᱣᱟ ᱥᱟᱶᱦᱮᱫ ᱫᱟᱨᱟᱭ ᱛᱮᱜᱮ  ᱥᱟᱱᱛᱟᱲ  ᱥᱟᱶᱛᱟ ᱨ ᱮᱱᱟᱜ ᱠᱟᱛᱷᱟ, ᱞᱟᱭ ᱞᱟᱠᱪᱟᱨ , 

ᱮᱱᱮᱡᱽ  ᱥᱮᱨ ᱮᱧ , ᱵᱚᱸ ᱜᱟ ᱵᱳᱨ ᱳ ᱨ ᱮᱱᱟᱜ, ᱯᱟᱨᱟᱵ ᱯᱩᱱᱟ.ᱭ, ᱵᱤᱱᱛᱤ  ᱵᱟᱠᱷᱮᱬ ᱡᱷᱟ.ᱨ ᱱᱤ  

ᱢᱟᱱᱛᱟᱨ  ᱮᱢᱟᱱ  ᱠᱚᱨ ᱮᱱᱟᱜ ᱠᱟᱛᱷᱟ ᱱᱤᱥᱴᱟ. ᱯᱩᱥᱴᱟ. ᱵᱟᱰᱟᱭᱚᱜ ᱠᱟᱱᱟ ᱾  ᱥᱟᱶᱦᱮᱫ ᱨ ᱮᱜᱮ  

ᱱᱤᱛᱚᱜ ᱱᱚᱣᱟ ᱠᱚ ᱫᱚ ᱡᱷᱟᱞᱠᱟᱣ ᱨ ᱟᱠᱟᱵ ᱠᱟᱱᱟ ᱾  ᱱᱤᱛ ᱱᱟᱝ ᱚᱠᱛᱚ ᱨ ᱮ  ᱵᱟ.ᱲᱛᱤ  ᱠᱷᱚᱱ  

ᱵᱟ.ᱲᱛᱤ  ᱥᱟᱶᱦᱮᱫ ᱫᱚ ᱪᱟᱨ ᱪᱟ ᱦᱩᱭᱩᱜ ᱞᱟ.ᱠᱛᱤ  ᱠᱟᱱᱟ ᱾  ᱪᱮᱠᱟᱛᱮ  ᱱᱚᱣᱟ ᱡᱩᱫᱤ  ᱦᱚᱸ  ᱵᱟᱭ 

ᱪᱟᱨ ᱪᱟᱜᱼ ᱟ ᱮᱱᱠᱷᱟᱱ  ᱚᱠᱟ ᱡᱟ.ᱛ ᱪᱮ  ᱯᱟ.ᱨ ᱥᱤ  ᱨ ᱮᱱᱟᱜ ᱥᱟᱶᱦᱮᱫ ᱠᱟᱱᱟ ᱚᱱᱟ ᱡᱟ.ᱛ ᱯᱟ.ᱨ ᱥᱤ  

ᱵᱟ.ᱭ ᱵᱟ.ᱭ ᱛᱮ  ᱢᱟᱞᱚᱴᱚᱜᱼ ᱟ ᱾  ᱚᱱᱟ ᱠᱷᱟᱹ ᱛᱤᱨ  ᱢᱟᱞᱚᱴᱚᱜᱼ ᱟ ᱪᱮᱫᱟᱜ ᱱᱤᱛ ᱱᱟᱝ ᱚᱠᱛᱚ 

ᱨ ᱮᱫᱚ ᱟ.ᱛᱩ  ᱚᱲᱟᱜ ᱨ ᱮᱱᱟᱜ ᱪᱮ  ᱡᱟ.ᱛᱤ  ᱥᱟᱶᱛᱟ ᱨ ᱮᱱᱟᱜ ᱠᱟᱛᱷᱟ ᱫᱚ ᱥᱟᱶᱦᱮᱫ ᱛᱟᱞᱟ ᱨ ᱮᱜᱮ  

ᱢᱮᱱᱟᱜᱼ ᱟ ᱾  ᱡᱟᱦᱟᱸ  ᱡᱤᱱᱤᱥ  ᱠᱚ ᱟ.ᱛᱩ  ᱚᱲᱟᱜ ᱨ ᱮ  ᱪᱟᱨᱪᱟ ᱵᱟᱝ ᱦᱩᱭᱩᱜ ᱠᱟᱱᱟ ᱚᱱᱟ ᱡᱤᱱᱤᱥ  

ᱠᱚ ᱛᱮᱦᱮᱧᱟᱜ ᱫᱤᱱ  ᱨ ᱮ  ᱥᱟᱶᱦᱮᱫ ᱛᱟᱞᱟ ᱨ ᱮ  ᱴᱷᱟᱣ ᱮ  ᱧᱟᱢ  ᱟᱠᱟᱜᱼ ᱟᱭ ᱾   

     ᱡᱟᱦᱟᱸ  ᱡᱟ.ᱛᱤ  ᱨ ᱮᱱᱟᱜ ᱚᱞ  ᱵᱟ.ᱱᱩᱜᱼ ᱟ ᱪᱮ  ᱥᱟᱶᱦᱮᱫ ᱵᱟ.ᱱᱩᱜᱼ ᱟ ᱮᱱᱠᱷᱟᱱ  ᱚᱱᱟ ᱡᱟ.ᱛᱤ  

ᱨ ᱮᱱᱟᱜ ᱢᱟᱨ ᱥᱟᱞ  ᱫᱚ ᱵᱟ.ᱱᱩᱜᱼ ᱟ ᱾   ᱪᱮᱠᱟᱛᱮ  ᱚᱞ  ᱪᱮ  ᱥᱟᱶᱦᱮᱫ ᱫᱟᱨᱟᱭ ᱛᱮᱜᱮ  ᱡᱟ.ᱛᱤ  

ᱯᱟ.ᱨ ᱥᱤ  ᱫᱚᱭ ᱢᱟᱨ ᱥᱟᱞᱟ ᱾  ᱱᱚᱣᱟ ᱥᱟᱶᱦᱮᱫ ᱫᱟᱨᱟᱭ ᱛᱮᱜᱮ  ᱡᱟ.ᱛᱤ  ᱨ ᱮᱱᱟᱜ ᱠᱟᱛᱷᱟ ᱚᱞ  

ᱨ ᱮᱱᱟᱜ ᱠᱟᱛᱷᱟ ᱫᱤᱥᱚᱢ  ᱦᱚᱲ  ᱴᱷᱮᱱ  ᱮ  ᱥᱮᱴᱮᱨᱟᱭ ᱾  ᱚᱱᱟ ᱪᱮᱠᱟ ᱥᱟᱶᱦᱮᱫ ᱦᱟᱨᱟ ᱵᱩᱨ ᱩ  ᱫᱚ 

ᱮᱠᱟᱞ  ᱜᱮ  ᱞᱟᱹ ᱠᱛᱤ  ᱠᱟᱱᱟ ᱾  ᱱᱚᱣᱟ ᱥᱟᱶᱦᱮᱫ ᱛᱮᱜᱮ  ᱟᱜᱟᱢ  ᱜᱟᱬᱟ ᱠᱚ ᱥᱟᱱᱛᱟᱲ  ᱥᱟᱶᱛᱟ 

ᱨ ᱮᱱᱟᱜ ᱱᱟᱜᱟᱢ  ᱪᱮ  ᱯᱟ.ᱨ ᱥᱤ  ᱥᱟᱶᱦᱮᱫ ᱨ ᱮᱱᱟᱜ ᱠᱟᱛᱷᱟ ᱠᱚ ᱵᱟᱰᱟᱭ ᱡᱚᱝ ᱨ ᱮ  ᱠᱚ 

ᱨ ᱟᱣᱟᱞᱚᱜᱼ ᱟ ᱾   

 

ᱥᱩᱛᱩᱜ ᱵᱩᱴᱟ. (Reference) 

 

1. ᱥᱟᱱᱛᱟᱲᱤ  ᱥᱟᱶᱦᱮᱫ ᱨ ᱮᱭᱟᱜ ᱱᱟᱜᱟᱢ ,ᱵᱮᱥᱨᱟ ᱯᱨ . ᱫᱚᱢᱚᱭᱚᱱᱛᱤ  ᱥᱟ- ᱐᱑  

2. ᱚᱱᱟᱜᱮ , ᱥᱟ-  

3. ᱟᱱᱟᱜᱮ , ᱥᱟ-  

4. ᱦᱚᱲ  ᱥᱟᱶᱦᱮᱫ, ᱰᱨ . ᱢᱩᱨ ᱢᱩ  ᱨ ᱟᱡᱤᱵ ᱥᱟ- ᱐᱒  

5. ᱦᱚᱲ  ᱥᱟᱶᱦᱮᱫ, ᱰᱨ . ᱢᱩᱨ ᱢᱩ  ᱨ ᱟᱡᱤᱵ ᱥᱟ- ᱐᱗  

6. ᱚᱱᱟᱜᱮ , ᱥᱟ- ᱑ ᱒ ᱐  

7. ᱚᱱᱟ ᱜᱮ , ᱥᱟ- ᱑ ᱔ ᱐  

8. ᱚᱱᱟᱜᱮ , ᱥᱟ- ᱒ ᱔ ᱙  

9. ᱥᱟᱱᱛᱟᱲᱤ  ᱥᱟᱶᱦᱮᱫ ᱨ ᱮᱭᱟᱜ ᱱᱟᱜᱟᱢ , ᱢᱩᱨ ᱢᱩ  ᱞᱚᱠᱷᱚᱱ  ᱪᱚᱸ ᱫᱽ ᱨ ᱚ ᱥᱟ- ᱓ ᱕ -᱓ ᱘᱗  

10. ᱦᱚᱲ  ᱥᱟᱶᱦᱮᱫ, ᱰᱨ . ᱠᱮ .ᱥᱤ . ᱴᱩᱰᱩ  ᱥᱟ- ᱔ ᱕  

11. ᱦᱚᱲ  ᱥᱟᱶᱦᱮᱫ, ᱰᱨ . ᱢᱩᱨ ᱢᱩ  ᱨ ᱟᱡᱤᱵ ᱥᱟ- 

12. ᱥᱟᱱᱛᱟᱲᱤ  ᱥᱟᱶᱦᱮᱫ ᱨ ᱮᱭᱟᱜ ᱱᱟᱜᱟᱢ , ᱦᱮᱢᱵᱨ ᱚᱢ  ᱯᱚᱨ ᱤᱢᱚᱞ  ᱥᱟ- ᱐᱒  

13. ᱥᱟᱱᱛᱟᱲᱤ  ᱥᱟᱶᱦᱮᱫ ᱨ ᱮᱭᱟᱜ ᱨ ᱩᱯ ᱜᱚᱲᱦᱚᱱ , ᱰᱨ . ᱢᱩᱨ ᱢᱩ  ᱨ ᱟᱡᱤᱵ ᱥᱟ- ᱑ -᱑ ᱒  

14. ᱡᱚᱢ  ᱥᱤᱢ  ᱵᱤᱱᱛᱤ , ᱢᱩᱨ ᱢᱩ  ᱥᱤᱨ ᱚᱱ  

15. ᱦᱚᱲ  ᱨ ᱚᱲ  ᱛᱮᱭᱟᱜ ᱵᱷᱮᱱᱛᱟ ᱠᱟᱛᱷᱟ ᱟᱨ  ᱢᱮᱱ  ᱠᱟᱛᱷᱟ, ᱢᱩᱨ ᱢᱩ  ᱥᱤᱨ ᱚᱱ  

16. ᱡᱚᱢ  ᱥᱤᱢ  ᱵᱤᱱᱛᱤ , ᱥᱚᱨ ᱮᱱ  ᱱᱟᱭᱠᱮ  ᱢᱚᱸ ᱜᱚᱞ  ᱪᱚᱸ ᱫᱽ ᱨ ᱚ (ᱛᱩᱲᱠᱩ  ᱠᱩᱢᱟ.ᱝ) 

17. ᱥᱟᱶᱦᱮᱫ ᱛᱮᱛᱮᱫ, ᱵᱮᱥᱨᱟ ᱯᱨ . ᱫᱚᱢᱚᱭᱚᱱᱛᱤ  ᱥᱟ- ᱐᱒  

18. ᱚᱱᱟᱜᱮ , ᱥᱟ- ᱐᱘  

19. ᱚᱱᱟᱜᱮ , ᱥᱟ- ᱑ ᱘  

20. ᱥᱟᱱᱛᱟᱲᱤ  ᱦᱚᱲ  ᱥᱮᱨ ᱮᱧ  ᱨ ᱮ  ᱥᱟᱶᱦᱮᱫ ᱟᱨ  ᱞᱟᱠᱪᱟᱨ , ᱰᱨ . ᱦᱮᱢᱵᱨ ᱚᱢ  ᱨ ᱚᱛᱚᱱ , ᱥᱟ-  

